
BIZ VA DUNYO

O‘ZBEKISTON RESPUBLIKASINING SAYLANGAN 
PREZIDENTI O‘Z LAVOZIMIGA KIRISHDI

14-iyul kuni Toshkentda O‘zbekiston Respublikasi Oliy Majlisi Qonunchilik palatasi va Senatining qo‘shma majlisida 
O‘zbekiston Respublikasining saylangan Prezidenti o‘z lavozimiga kirishishiga bag‘ishlangan tantanali marosim bo‘lib o‘tdi.

XALQIMIZNING YUKSAK ISHONCHINI OQLASH, ERISHGAN YUTUQLARIMIZNI YANGI, 
YANADA ULKAN NATIJALAR BILAN MUSTAHKAMLASH – BOSH VAZIFAMIZ

Yangi saylangan O‘zbekiston Respublikasi Prezidenti Shavkat Mirziyoyevning lavozimga kirishish 
tantanali marosimiga bag‘ishlangan Oliy Majlis palatalari qo‘shma majlisidagi nutqi 

Buyuk o‘zbek yo‘li

Joriy yil 14-iyul kuni Senatning muhtasham majlislar zalida 
muddatidan ilgari oʻtkazilgan saylovda ishonchli gʻalaba qozongan 
Oʻzbekiston Respublikasi Prezidentining lavozimga kirishish 
tantanali marosimi boʻlib oʻtdi. Saylovda xalqimiz 
Shavkat Mirziyoyev nomzodi uchun  
eng koʻp — 87,05 foiz ovoz berdi.

(O‘zbekiston Respublikasi saylangan Prezidenti Shavkat 
Mirziyoyevning lavozimga kirishish tantanali marosimiga 

bag‘ishlangan Oliy Majlis palatalari qo‘shma majlisi 
ilk taassurotlari)

XALQIMIZ — DAVLATXOH, 
PREZIDENTIMIZ — XALQSEVAR 

VA ADOLATPARVAR

Unda deputat va senatorlar, davlat 
tashkilotlari rahbarlari, diplomatik korpus 
va jamoatchilik vakillari, mahalliy va xo-
rijiy ommaviy axborot vositalari xodimlari 
ishtirok etdi. 

Marosimni Oʻzbekiston Respublika-
si Markaziy saylov komissiyasi Raisi  
Z.Nizomxoʻjayev ochib, Prezident saylovi 
yangilangan Konstitutsiyamiz va demokra-
tik tamoyillar asosida, siyosiy faollik muhit-
ida oʻtganini taʼkidladi. Tadbirkorlar va 
ishbilarmonlar harakati — Oʻzbekiston 
Liberal-demokratik partiyasidan nomzod 
Shavkat Miromonovich Mirziyoyev say-
lovchilarning 87,05 foiz ovozi bilan Oʻz-
bekiston Respublikasi Prezidenti etib say-
langanini qayd etdi. Shu munosabat bilan 
Shavkat Mirziyoyevni qizgʻin tabriklab, 
Oʻzbekiston Respublikasi Prezidenti gu-
vohnomasini topshirdi.

Shavkat Mirziyoyev mamlakatimiz 
Konstitutsiyasiga muvofiq, Oʻzbekiston 
xalqiga sadoqat bilan xizmat qilish-
ga, respublikaning Konstitutsiyasi va 
qonunlariga qatʼiy rioya etishga, fuqa-
rolarning huquqlari va erkinliklariga 
kafolat berishga, Oʻzbekiston Respub-
likasi Prezidenti zimmasiga yuklatilgan 
vazifalarni vijdonan bajarishga tantanali 
qasamyod qildi.

Marosimda davlatimiz rahbari nutq 
soʻzladi.

— Bugun yelkamga qanday ulugʻvor 
masʼuliyat olayotganimni, Vatanimiz mus-
taqilligi, 36 milliondan ziyod aziz xalqim
ning tinchligi va farovonligi uchun shax-
san javobgar ekanimni yurak-yuragim-
dan his etib turibman. Mana shunday 
yuksak ishonch uchun, hurmat va eʼtibor 
uchun koʻpmillatli, mard va donishmand 
xalqimizga farzandlik mehri va sadoqa-
ti bilan taʼzim qilaman, — dedi Shavkat 
Mirziyoyev. 

Oʻzbekiston yangi davrga qadam 
qoʻyayotgani, u siyosiy, iqtisodiy-ijti-
moiy, madaniy-gumanitar sohalarda tub 
burilish va ulkan oʻzgarishlar davri boʻ-
lajagi taʼkidlandi. Buning uchun yangi 
gʻoya va tashabbuslar, avvalgidan-da 
koʻproq gʻayrat va shijoat bilan ishlash 
kerak.

Dunyodagi ziddiyatlar iqtisodiyot 
uchun muammolar keltirib chiqarmoq
da. Iqlim oʻzgarishi, tabiiy boyliklar 
va suv resurslarining tobora taqchil 
boʻlib borayotgani ham barqaror rivoj
lanishga salbiy taʼsir koʻrsatmoqda. 
Mana shunday ogʻir va tahlikali vazi-
yatda xalqimiz manfaatlariga javob 
beradigan yagona toʻgʻri yoʻlni —  

samarali ichki va tashqi siyosat yoʻlini 
aniq belgilab olish va uni qatʼiy amal-
ga oshirish lozimligi taʼkidlandi.

Prezident shu boradagi kelgusi yetti 
yilga moʻljallangan strategik maqsadlar-
ni koʻrsatib oʻtdi. Qisqa qilib aytganda, 
bular — qonunchilik va ijro hokimiyatini 
takomillashtirish, ixcham va samarali 
boshqaruv tizimini tashkil etish, ijtimoiy 
soha va xizmatlarni rivojlantirish, tadbir-
korlikka imkoniyatlarni kengaytirish, ish 
oʻrinlari va aholi daromadlarini koʻpayti-
rish kabilardir. 

Iqtisodiyot sohasida “yashil iqtisodi
yot”, “yashil energiya” tamoyillari yanada 
keng joriy etiladi. Investitsiyalar jalb qi
lish koʻpaytiriladi. Sanoat rivojlantiriladi. 
2030-yilgacha mamlakatimiz yalpi ichki 
mahsuloti hajmini 160 milliard dollarga 
yetkazish maqsad qilingan.

Davlatimiz rahbari oʻz nutqida yoshlar-
ga alohida murojaat qildi.

— Aziz oʻgʻil-qizlarim, bugun tarixning 
oʻzi, zamonning oʻzi sizlarning oldingizda 
beqiyos imkoniyatlar ochmoqda. Sizlar 
Oʻzbekiston tarixiga oltin harflar bilan yo-
ziladigan buyuk ishlarni amalga oshirish-
ga qodirsiz, — dedi Shavkat Mirziyoyev.

Assalomu alaykum, qadrli vatandoshlar!
Hurmatli Senat aʼzolari!
Hurmatli Qonunchilik palatasi deputatlari!
Xorijiy diplomatik korpus vakillari!
Xonimlar va janoblar!
Mana shu tarixiy va hayajonli daqiqalarda av-

valo menga yuksak ishonch bildirib, Oʻzbekiston 
Respublikasi Prezidenti etib saylagan barcha yurt-
doshlarimga yana bir bor chin qalbimdan samimiy 
minnatdorchilik bildiraman.

Muqaddas Vatanimiz timsoli va mustaqilligimiz 
ramzi boʻlgan Oʻzbekiston Respublikasi davlat 
bayrogʻiga, madhiyamiz va gerbimizga, menga 
topshirilgan Prezidentlik Oliy nishoni va bayrogʻiga 
yuksak hurmat bajo keltiraman.

Aziz doʻstlar!
Oʻzbekiston Respublikasi Prezidenti lavozimi-

ga saylanishimni men inson huquq va erkinlikla-
rini, xalq manfaatini taʼminlashga qaratilgan siyo-
satimizning yana bir yuksak eʼtirofi sifatida qabul 
qilaman.

Boʻlib oʻtgan Prezident saylovi yangilan-
gan Konstitutsiyamiz asosida oʻtkazilgani 
unga chinakam xalqchil ruh va mazmun 
bagʻishladi. Ushbu saylovda xalqimiz oʻz 
xohish-irodasini emin-erkin bildirib, Yangi 
Oʻzbekiston uchun ovoz berdi, deb aytishga 
barcha asoslarimiz bor.

Mamlakatimiz hayotidagi gʻoyat muhim va 
masʼuliyatli bu siyosiy jarayon el-yurtimiz bilan 
birgalikda tanlagan va amalga oshirayotgan milliy 
taraqqiyot yoʻlimiz naqadar toʻgʻri ekanini yana bir 
marta tasdiqladi.

Saylovda 15 ta xalqaro tashkilotdan 466 nafar, 
47 ta xorijiy davlatdan 331 nafar vakil xalqaro ku-
zatuvchi sifatida qatnashdi. Shu bilan birga, 1400 
nafar mahalliy va xorijiy jurnalistlar saylov jarayon-
larini atroflicha yoritib bordi.

Yevropada xavfsizlik va hamkorlik tashkilotining 
Demokratik institutlar va inson huquqlari byurosi 
hamda Mustaqil Davlatlar Hamdoʻstligining uzoq 
muddatli missiyalari butun saylov jarayonlarini 
bevosita kuzatib bordi.

Shuningdek, Mustaqil Davlatlar Hamdoʻstligi 
Parlamentlararo assambleyasi, Shanxay hamkor-
lik tashkiloti, Islom hamkorlik tashkiloti, Turkiy dav-
latlar tashkilotidan ham kuzatuvchilar ishtirok etdi. 
Bularning barchasi ushbu saylov jahon hamjami-
yatida katta qiziqish uygʻotganini koʻrsatadi.

Mahalliy va xorijiy kuzatuvchilar saylov milliy 
qonunchiligimiz va umumeʼtirof etilgan xalqaro 
tamoyillar asosida, erkin va demokratik, sogʻlom 
raqobat va siyosiy kurash muhitida, ochiqlik va 
shaffoflik ruhida oʻtganini eʼtirof etdilar. Bu, oʻz 
navbatida, barchamizni birlashtirib, oʻz kuch va 
imkoniyatimizga boʻlgan ishonchimiz, xalqimiz, 

Vatanimiz oldidagi masʼuliyatimizni yanada oshiri-
shi tabiiy, albatta.

Hurmatli tantanali marosim qatnashchilari!
Olijanob va bagʻrikeng xalqimiz menga yana bir 

bor katta ishonch bildirib, buyuk Vatanimiz taqdiri 
uchun butun masʼuliyatni oʻz zimmamga olish im-
konini berganini shu hayajonli lahzalarda yanada 
chuqur anglab, qalbim cheksiz gʻurur va iftixor 
tuygʻulariga toʻlmoqda.

Shu bilan birga, bugun yelkamga qanday 
ulugʻvor masʼuliyat olayotganimni, Vatanimiz mus-
taqilligi, 36 milliondan ziyod aziz xalqimning tinchli-
gi va farovonligi uchun shaxsan javobgar ekanimni 
yurak-yuragimdan his etib turibman.

Mana shunday yuksak ishonch uchun, hurmat 
va eʼtibor uchun koʻpmillatli, mard va donishmand 
xalqimizga farzandlik mehri va sadoqati bilan 
taʼzim qilaman.

Nomzodimni ilgari surgan va saylov kampaniya-
si davomida asosiy tayanchim boʻlgan Tadbirkorlar 
va ishbilarmonlar harakati — Oʻzbekiston Liberal-
demokratik partiyasining aʼzolari va faollariga, biz 
bilan hamfikr boʻlib, nomzodimni qoʻllab-quvvatlag-
an “Milliy tiklanish” demokratik partiyasi vakillariga, 
barcha tarafdorlarim hamda ishonchli vakillarimga 
chin qalbimdan tashakkur aytaman.

Saylovda munosib ishtirok etgan “Adolat” sot-
sial-demokratik partiyasidan nomzod — Robaxon 

Mahmudovaga, Oʻzbekiston Xalq demokratik par-
tiyasidan — Ulugʻbek Inoyatovga, Oʻzbekiston 
Ekologik partiyasidan — Abdushukur Hamzayev-
ga alohida minnatdorlik bildirib, ularning kelgusi 
ishlariga yutuq va omadlar tilayman.

Albatta, biz turli siyosiy partiyalarga man-
sub boʻlishimiz, turli gʻoya va qarashlar tarafdori 
boʻlishimiz mumkin. Demokratiya degani ham as
lida shu. Ammo mohiyat eʼtibori bilan qaraganda, 
barchamizning, butun Oʻzbekiston xalqining maq-
sadi bir. Bizning barchamizni Vatan, el-yurt man-
faati birlashtiradi. 

Shu sababli biz saylovda qatnashgan partiya
larimiz dasturlaridagi eng muhim fikrlar va amaliy 
takliflarni kelgusi faoliyatimizda albatta eʼtiborga 
olamiz. Barchamiz Yangi Oʻzbekiston degan yago
na va ulugʻ maqsad atrofida yanada jipslashib, 
xalqimizning orzu-armoni boʻlgan mana shu ezgu 
gʻoyani amalga oshirish yoʻlida hamkorlik qilamiz.

Muhtaram vatandoshlar!
Bugun, ushbu tantanali marosimda Qoraqal

pogʻiston Respublikasi, viloyatlar va Toshkent 
shahri saylovchilariga, barcha tuman va shaharla
rimiz, qishloq va ovullarimiz aholisiga, yurtimizda 
tinchlik, doʻstlik va hamjihatlikni mustahkamlash 
yoʻlida sidqidildan xizmat qilayotgan mahalla 
faollariga, fuqarolik instituti vakillariga, hayo-
timizning nuru ziyosi boʻlgan aziz faxriylarimizga, 

jamiyatimiz rivojiga beqiyos hissa qoʻshib kelayot-
gan qadrli opa-singillarimizga, kelajagimiz egalari 
— navqiron yosh avlodimizga, suyukli oʻgʻil-qizla
rimga, chet ellarda taʼlim olib, mehnat qilayotgan, 
Vatan mehri bilan yashayotgan barcha vatandosh-
larimizga chin yurakdan tashakkur bildiraman.

Ayni vaqtda ishlab chiqarish va ijtimoiy soha-
larda fidokorona mehnat qilayotgan ishchi-xiz-
matchilarga, tadbirkor va fermerlarga, bunyodkor 
quruvchilarimizga, fidoyi ustoz va murabbiylarga, 
ilm-fan, ijod va sanʼat ahliga, muhtaram ulamola
rimizga, aholi salomatligini asrash va mustahka-
mlash yoʻlida jonbozlik koʻrsatayotgan tibbiyot xo
dimlariga, dunyodagi eng ulugʻ va sharafli vazifani 
ado etayotgan jasur harbiylarimizga, barcha Vatan 
himoyachilariga, jahon maydonlarida yurtimiz bay-
rogʻini baland koʻtarayotgan matonatli sportchila
rimizga alohida rahmat aytaman.

Shu bilan birga, Markaziy saylov komissiyasi, 
okrug va uchastka saylov komissiyalari aʼzolariga, 
mahalliy hokimliklar hamda xorijiy mamlakatlarda-
gi elchilarimizga, diplomatik vakolatxonalarimiz xo-
dimlariga, saylov jarayonlarida qatnashgan mahal-
liy va xorijiy kuzatuvchilarga, ommaviy axborot vo-
sitalari vakillariga, jurnalist va blogerlarga samimiy 
minnatdorchilik izhor etaman. 

SAMIMIY QUTLOVLAR
YANGI O‘ZBEKISTON — 

BU XALQQA XIZMAT QILISH SHARAF 
HISOBLANADIGAN MAMLAKAT

Oʻzbekiston Respublikasining saylangan Prezidenti Shavkat 
Mirziyoyevning 14-iyul kuni boʻlib oʻtgan lavozimga 
kirishish tantanali marosimiga bagʻishlangan Oliy Majlis 
palatalari qoʻshma majlisidagi nutqi xalqaro ekspertlar 
doiralarida ham katta aks-sado berdi.

Baxarudin Zulkifli, 
Singapurning Oʻzbekistondagi 

elchisi (qarorgohi Singapurda):  
— Oʻzbekistonning yangi saylan-

gan Prezidenti Shavkat Mirziyoyev 

Janobi Oliylarining inauguratsiya 
marosimini katta qiziqish bilan tomo-
sha qildim.

Xorijiy hamkorlar qayd etganidek, 
mamlakatimizda oʻtgan umumxalq say-
lovi Yangi Oʻzbekistonni barpo etish 
boʻyicha ortga qaytmas islohotlar dasturi 
hamda davlatimiz xalqaro nufuzini oshi
rish borasidagi saʼy-harakatlar xalqimiz 
tomonidan keng qoʻllab-quvvatlanayot-
ganining navbatdagi tasdigʻi boʻldi. 

Qutlovlarda mamlakatimiz bilan doʻstlik 
va koʻp qirrali hamkorlikni har tomonlama 
mustahkamlashga intilish qatʼiy ekani alo-
hida taʼkidlanib, Oʻzbekistonning koʻp mil-
latli xalqiga tinchlik-osoyishtalik, farovon-
lik, barqaror taraqqiyot va ravnaq tilaklari 
izhor etilgan.

O‘zbekiston Respublikasi Prezidenti Shavkat Mirziyoyev nomiga 
9-iyul kuni bo‘lib o‘tgan muddatidan ilgari saylovdagi ishonchli 

g‘alabasi va lavozimiga kirishgani munosabati bilan xorijiy 
mamlakatlarning davlat va hukumat yetakchilari, taniqli siyosat 
va jamoat arboblari, yetakchi xalqaro va mintaqaviy tashkilotlar 

rahbarlaridan samimiy qutlovlar kelishda davom etmoqda.



XALQIMIZNING YUKSAK ISHONCHINI OQLASH, ERISHGAN YUTUQLARIMIZNI YANGI, 
YANADA ULKAN NATIJALAR BILAN MUSTAHKAMLASH – BOSH VAZIFAMIZ

Yangi saylangan O‘zbekiston Respublikasi Prezidenti Shavkat Mirziyoyevning lavozimga kirishish 
tantanali marosimiga bag‘ishlangan Oliy Majlis palatalari qo‘shma majlisidagi nutqi 

Oʻzbekiston Respublikasi Prezidenti etib sayla-
nishim munosabati bilan samimiy tabriklarini yoʻl-
lagan mamlakatimizning barcha fuqarolariga, xo-
rijiy davlatlar va xalqaro tashkilotlar rahbarlariga, 
siyosat va jamoat arboblariga chuqur ehtiromimni 
bildiraman. 

Qadrli vatandoshlar! 
Xalqimizning bizga bildirgan yuksak ishonchi 

barchamizdan — deputat va senatorlar, vazir va 
hokimlar, davlat va nodavlat tashkilotlari rahbar-
laridan, har bir yurtdoshimizdan belimizni yanada 
mahkam bogʻlab, avvalgidan ikki-uch karra koʻproq 
gʻayrat va shijoat bilan ishlashni talab etadi.

Shu maʼnoda, oldimizda turgan davr Oʻzbekis
ton uchun siyosiy, iqtisodiy-ijtimoiy, madaniy-gu-
manitar sohalarda tub burilish va ulkan oʻzgarish-
lar davri boʻladi. Kechagi natija, kechagi qarash va 
mezonlar endi tarix. Ular endi bizni qoniqtirmaydi.

Yangi davr uchun yangi gʻoya va 
tashabbuslar kerak, yangi natijalar kerak. 
Shundagina u tom maʼnoda yangi davr 
boʻladi.

Oʻzingiz koʻrib turibsiz, bugun dunyo qanday 
shiddat bilan, keskin oʻzgarib bormoqda. Jahon 
miqyosida bir tarixiy davr nihoyasiga yetmoqda. 
Ayni vaqtda oldindan tahlil qilib boʻlmaydigan ja-
rayonlardan iborat oʻta murakkab yangi bir davr 
boshlanmoqda.

Yer yuzining turli mintaqalarida davom etayot-
gan qurolli mojarolar global tinchlik va osoyishta-
likka jiddiy putur yetkazmoqda. Bunday nizo va 
toʻqnashuvlar, shafqatsiz raqobat savdo va inves-
titsiya oqimlarini, tovar va xizmatlar aylanishini 
izdan chiqarib, oziq-ovqat va energetika xavfsizligi 
boʻyicha yangi muammolar keltirib chiqarmoqda.

Dunyo miqyosida iqlim oʻzgarishi, tabiiy boy-
liklar va suv resurslarining tobora taqchil boʻlib bo-
rayotgani ham barqaror rivojlanishga kuchli salbiy 
taʼsir koʻrsatmoqda.

Biz mana shunday ogʻir va tahlikali vaziyatda 
xalqimiz manfaatlariga javob beradigan yagona 
toʻgʻri yoʻlni — samarali ichki va tashqi siyosat 
yoʻlini aniq belgilab olishimiz va uni qatʼiy amalga 
oshirishimiz lozim.

Islohotlarimizning taʼsirchanligi va bardavomli
gini taʼminlash uchun yoʻlimizda uchrashi mumkin 
boʻlgan barcha xavf-xatar, toʻsiq va gʻovlarni hisob-
ga olishimiz va ulardan talafotsiz oʻtish choralarini 
koʻrishimiz zarur.

Barchamiz birgalikda kelajakka ishonch bilan 
intilib, butun diqqat-eʼtiborimizni oldimizda turgan 
vazifalarni hal etishga qaratishimiz, xalqimiz ku-
tayotgan, davrning oʻzi talab etayotgan yangi gʻoya 
va tashabbuslarni ilgari surishimiz lozim.

Biz oʻtmishdan, kechagi tariximizdan, yoʻl 
qoʻygan xato va kamchiliklarimizdan zarur xulo-
salar chiqarib, Oʻzbekistonimizning dunyodagi oʻr-
ni va nufuzini yanada yuksaltirishimiz, Vatanimiz 
shuhrati va shon-sharafini hamma jabhalarda mu-
nosib va mardona himoya qilishimiz kerak.

Nega deganda, bugungi keskin raqobat olamida 
kechagi mezon va yondashuvlar bilan rivojlanib boʻl-
maydi. Bugungi zamon — bu kechagi zamon emas.

Shu bois, har bir imkoniyatdan oqilona foydala-
nib, har qanday muammoni aql bilan, ilm bilan hal 
qilishimiz, turli sinovlarni xalqimiz bilan bamasla-
hat, ogʻir-vazmin boʻlib yengib oʻtishimiz kerak.

Parlamentimiz, hukumatimiz, vazirlik va idoralar, 
mahalliy hokimliklar oʻzlarining kelgusi faoliyatlari-
ni mana shu omillarning barchasini inobatga olgan 
holda tashkil etishlari zarur.

Endi barcha soha va tarmoqlarda tizim oʻzgara-
di, vaziyat oʻzgaradi, samaradorlik oʻzgaradi.

Biz saylovning ertasi kuniyoq belgilab olingan 
ulkan maqsadlarni amalga oshirish boʻyicha qatʼiy 
harakatlarni boshladik. Chunki vaqt, hayot bizni 
kutib turmaydi. Davrning oʻzi barchamizni tezkor 
boʻlishga, kerak boʻlsa, vaqtdan oʻzib ishlashga 
undamoqda.

Kimki “Saylov oʻtdi — safarbarlik tugadi”, deb 
oʻylasa, xato qiladi. Haqiqiy safarbarlik endi bosh-
lanadi. Chunki xalqimiz bizga ishonib topshirgan 
katta-katta reja va dasturlarni oʻzimiz bajarmasak, 
ayting, chetdan kim kelib bajarib beradi?

Kelgusi yetti yilga moʻljallab ishlab chiqilgan 
strategik maqsadlarga erishish uchun bizda bar-
cha kuch va imkoniyatlar bor.

Qudratli xalqimizga tayanib, aql-zako-
vatimiz, bilim va tajribamizni ishga solib, 
islohotlarimiz surʼati va samarasini yanada 
oshiramiz, hech qachon susaytirmaymiz. 
Qanchalik qiyin va mashaqqatli boʻlmasin, 
tanlagan yoʻlimizdan ortga qaytmaymiz.

“Har bir kun — bu imkoniyat, har bir kun 
— bu kelajak poydevori” degan shior bu-
gundan boshlab hayotimiz qoidasiga, har 
qaysi rahbarning, barcha xalq noiblari, va-
zir va hokimlarning kundalik faoliyat das-
turiga aylanishi shart.

Hurmatli deputat va senatorlar!
Yangilangan Konstitutsiyamizda muhrlangan 

ustuvor maqsad va vazifalarni amalga oshirish 
kelgusi faoliyatimizning asosiy maʼno-mazmunini 
tashkil etadi.

Saylovchilar bilan boʻlgan barcha uchrashuvlar-
da men hayotimizni yaxshilash, uni har tomonla-
ma erkinlashtirish haqida odamlarimizning juda 
koʻplab fikr-mulohazalari, taklif va talablari bilan 
yaqindan tanishdim. Ularning asosiy qismi biz ish-
lab chiqayotgan taraqqiyot dasturidan albatta oʻrin 
oladi.

Shu maqsadda mavjud huquqiy-meʼyoriy ba-
zani yangilash boʻyicha oldimizda keng koʻlamli 
ishlar turganini sizlar albatta yaxshi tasavvur qila-
siz. Yaʼni qanday yangi qonunlarni qabul qilish, 
qaysi qonun hujjatlarini oʻzgartirish kerakligini siz
lar hammadan koʻra yaxshi bilasiz. Chunki sizlar 
el-yurtimiz ishonch bildirgan, qonuniy vakolat ber-
gan xalq vakillarisiz.

Qonunchilik va ijro hokimiyatini takomillashti
rish, ixcham va samarali boshqaruv tizimini tash-
kil etishda biz sizlarga, sizlarning boy tajribangiz, 
bilim va salohiyatingizga, fidoyilik fazilatlaringizga 
tayanamiz.

Konstitutsiyamizda muhrlab qoʻyilganidek, jo-
najon Oʻzbekistonimizni millati, tili va dinidan qatʼi 
nazar, har bir fuqaromiz tinch va erkin, baxtli va 
farovon yashaydigan ijtimoiy davlatga aylantira
miz. Jumladan, taʼlim va tarbiya, sogʻliqni saqlash, 
ilm-fan, madaniyat va sanʼat, sport sohalarini rivoj
lantirish, yangi uy-joylar qurish, aholini ichimlik 
suvi, energiya bilan ishonchli taʼminlash, ijtimoiy 
infratuzilmalar ishini yaxshilash boʻyicha belgilab 
olgan vazifalarni albatta bajaramiz.

Biz uchun Vatan ramzi boʻlgan mahalla tizimini 
barcha islohotlarimizda markaziy va hal qiluvchi 
boʻgʻinga aylantiramiz.

Tadbirkorlik uchun yanada qulay imkoniyat-
lar yaratib, yangi-yangi ish oʻrinlari ochish, aholi 
daromadlarini koʻpaytirish, yoshlar va xotin-qizlar-
ni zamonaviy kasb-hunarlarga oʻqitish, ularning 
bandligini oshirish eʼtiborimiz markazida boʻladi.

Aholining ehtiyojmand qatlamlari, nogironligi 
boʻlgan shaxslar, yolgʻiz keksalarni qoʻllab-quv-
vatlash, kambagʻallikni qisqartirishga qaratilgan 
ishlarni yangi bosqichga olib chiqamiz.

Hech shubhasiz, biz bozor tamoyillariga asos
langan kuchli iqtisodiyot bilan birga ajdodlarimizning 
boy merosi va milliy qadriyatlarga asoslangan kuch-
li maʼnaviyatga tayanamiz.

Saylovoldi uchrashuvlarida milliy oʻzligimiz va 
ezgu qadriyatlarimizni asrab-avaylash, madani-
yat, maʼnaviyat va maʼrifat sohalarini rivojlantirish, 
yosh avlodni Vatanga muhabbat va sadoqat ruhida 
tarbiyalash boʻyicha belgilab olgan vazifalarni siz
lar bilan, keng jamoatchilik bilan birgalikda amalga 
oshiramiz.

Oʻzbekistonda barcha siyosiy huquqlar qato-
rida vijdon va eʼtiqod erkinligi kafolatlari soʻzsiz 
taʼminlanadi.

Biz demokratiya va ochiqlik siyosatini izchil 
davom ettirib, konstruktiv muxolifat faoliyatini, soʻz 
va matbuot erkinligi, fuqarolarning axborot olish, 
undan foydalanish va tarqatishga boʻlgan huquqla-
rini kafolatlaymiz.

Oʻzbekiston fuqarolari dunyoning qaysi oʻlka-
si yoki mintaqasida boʻlmasin, qonunlarimiz hi-
moyasida boʻladi. Chet eldagi vatandoshlarimiz 
bilan aloqalarni yanada mustahkamlaymiz.

Qadrli vatandoshlar!
Saylovoldi uchrashuvlarida har bir hududdagi 

eng dolzarb masala bilan bogʻliq ustuvor yoʻna
lishlarni muhokama qilib olganimiz albatta bejiz 
emas.

Maqsad — markaziy vazirlik va idoralar, ma-
halliy hokimliklar va jamoatchilikni ana shu muam
molar ichiga chuqurroq olib kirish, har bir hudud 
boʻyicha yechimlarni aniq-aniq koʻrsatib berish edi.

Endi hukumat ham, vazirlik va idoralar ham, 
mahalliy hokimliklar ham ana shu yoʻnalishlar 
boʻyicha ishlaydi. Maqsad — aniq, vazifa — aniq, 
amalga oshiriladigan loyihalar — aniq, zarur mab-
lagʻlar ham aniq-ravshan belgilab berilgan.

Odamlar endi bizdan yangi amaliy ishlarni 
kutyapti. Millionlab insonlar — ota-onalarimiz, 
opa-singillarimiz, oʻgʻil-qizlarimiz bugun bizga 
umid va ishonch bilan koʻz tikib turibdi. Ana shun-
day umid va ishonchni oqlash, erishgan yutuqlar-
imizni yangi natijalar bilan mustahkamlash bizning 
nafaqat vazifamiz, balki insoniy burchimizga ayla-
nishi shart.

Barcha boʻgʻindagi rahbarlarga chiroyli, baland-
parvoz gapiga qarab emas, faoliyatining aniq nati-
jasiga qarab baho beramiz.

Qonunlarni, odamlarni mensimaydigan, ularga 
qoʻpol munosabatda boʻladigan, byurokratiya va 
korrupsiya balosiga berilgan har qanday rahbar bi-
lan — u vazir yoki hokim boʻladimi, boshqa masʼul 
vazifadagi amaldor boʻladimi — salbiy harakatlari 
bilan davlat obroʻsiga putur yetkazayotgan bun-
day kishilar bilan uzil-kesil xayrlashamiz. Ularning 
oʻrniga bilimli, Vatan va xalq tashvishi bilan ya-
shaydigan yosh-yosh yigit-qizlarni qoʻyamiz.

Mana, safimizga yurtimizdagi, chet eldagi 
nufuzli oliygohlarda oʻqigan, yirik kompaniyalar-
da ishlagan qancha-qancha salohiyatli yoshlar 
kirib kelmoqda. Men ularning timsolida avvalo 
ertangi kunimizning yangi rahbarlarini, hudud, 
tarmoq va sohalarning mohir boshqaruvchilarini 
koʻraman.

Iqtisodiyot sohasida ham tub burilishlarni amal-
ga oshiramiz. “Yashil iqtisodiyot”, “yashil energiya” 
tamoyillarini yanada keng joriy etamiz. Iqtisodi-
yotimizga kiritilayotgan investitsiyalar hajmini bir 
necha barobar oshiramiz.

Biz 2030-yilgacha yalpi ichki mahsulotimiz haj
mini 160 milliard dollarga yetkazishdek juda katta 
marra oldik. Bunga erishish albatta oson boʻlmay-
di. Lekin bu yoʻlda aniq hisob-kitoblarimiz, real im-
koniyatlarimiz bor. Tabiiy boyliklarimiz, mehnat re-
surslarimiz, intellektual va maʼnaviy salohiyatimiz, 
ish tajribamiz yetarli.

Men Oʻzbekiston yoshlariga yana bir bor 
murojaat qilmoqchiman: aziz oʻgʻil-qizlarim, bugun 
tarixning oʻzi, zamonning oʻzi sizlarning oldingizda 
beqiyos imkoniyatlar ochmoqda.

El-yurt koriga avvalo kim yaraydi?
Albatta, sizlar!
Yangi Oʻzbekistonni, Uchinchi Renessansni kim 

barpo etadi?
Albatta, sizlar!
Yurtimiz, xalqimizni kelajakda kim rozi qiladi?
Albatta, sizlar!
Xalqimiz, Vatanimiz sizlarga ishonadi.
Sizlar Oʻzbekiston tarixiga oltin harflar bilan yo-

ziladigan buyuk ishlarni amalga oshirishga qodir-
siz.

Yoshlik — gʻanimat, vaqt — gʻanimat, fursat 
borida otni qamchilang! Davlatimiz, xalqimiz yara
tib berayotgan imkoniyatlarning qadriga yeting! 
Dunyoga oʻz soʻzingizni ayting!

Izlanish va intilishdan aslo toʻxtamang!
Baxt va omad doimo sizlarga yor boʻlsin!
Hurmatli anjuman ishtirokchilari!
Ekologiya va atrof-muhitni asrash, suv taqchil-

ligining oldini olish bundan buyon ham biz uchun 
dolzarb vazifa boʻlib qoladi.

Biz, hech shubhasiz, ekologik muvozanat, 
musaffo havo, toza suv, bezavol tabiat taraf-
dorimiz. Bu masala biz uchun boshqalarga qara-
ganda nihoyatda dolzarb va muhimdir. Nega de-
ganda, biz dunyodagi eng katta ekologik ofat — 
Orol fojiasini bevosita oʻz boshidan kechirayot-
gan xalqmiz. Shuning uchun hozirgi vaqtda res
publikamizda bebaho ekologik tizimni saqlash 
va mustahkamlashga qaratilgan keng koʻlamli 
dasturlar, jumladan, “Yashil makon” umummilliy 
loyihasi amalga oshirilmoqda. Biz kelgusida bu 
ishlarni yanada jadal davom ettiramiz.

Yangi quriladigan sanoat korxonalari loyihalarida 
bu masala boʻyicha qattiq nazorat oʻrnatiladi. Orol-
boʻyi mintaqasidagi ekologik vaziyatni yaxshilash 
uchun ham barcha zarur chora-tadbirlarni koʻramiz.

Ayni paytda biz faqat dehqonchilik bilan kun 
koʻradigan mamlakat boʻlib qolmasligimiz kerak. 
Biz atrof-muhitga zarar yetkazmagan holda, ishlab 
chiqarish industriyasi kuchli darajada rivojlangan 
davlatga aylanishimiz zarur.

Mamlakatimizda bugun mavjud boʻlgan sa-
noat salohiyati, ochiq aytish kerak, dunyodagi 
koʻpgina davlatlarda yoʻq. Biz mana shunday 
noyob salohiyatimizni yanada rivojlantirish, 
yurtimizni qudratli industriya makoniga, yuqori 
texnologiyalar, innovatsiyalar, jahon bozorida 
raqobatbardosh boʻlgan sifatli mahsulotlar ishlab 
chiqaradigan zamonaviy mamlakatga aylantirish 
boʻyicha katta-katta dasturlar qabul qilganmiz va 
ularni albatta amalga oshiramiz.

Biz nafaqat mohir paxtakor va bogʻbonlar oʻlka-
si, balki IT boʻyicha yuqori malakali mutaxassislar, 
injener va energetiklar, konchi va metallurglar, fizik 
va kimyogarlar mamlakati boʻlishimiz kerak.

Qadrli vatandoshlar!
Oʻzbekistonimizning yer osti va yer usti 

boyliklari koʻp. Lekin bizning eng katta ku-
chimiz, bebaho boyligimiz bu — yagona, 
ahil oila boʻlib yashayotgan koʻpmillatli 
xalqimizdir.

Boʻlib oʻtgan saylovlar bu haqiqatni yana bir bor 
isbotladi.

Barchamiz millatimiz, tilimiz va dinimizdan qa-
tʼi nazar, dunyomiz, el-yurtimiz tinch boʻlsin, Oʻz-
bekistonimiz obod va farovon boʻlsin, farzand va 
nevaralarimiz sogʻlom boʻlib, zamonaviy bilim va 
kasb-hunar egallab, hayotda oʻz oʻrni va baxtini 
topsin, degan ezgu niyat bilan yashaymiz.

Biz mamlakatimizdagi 130 dan ortiq millat va 
elat vakillariga oʻz tili, madaniyati, urf-odat va 
qadriyatlarini rivojlantirishlari uchun zarur sharoit 
yaratib berishni izchil davom ettiramiz.

Ishonchim komil, azaldan doʻstlik va hamjihatlik 
maskani sifatida shuhrat qozonib kelgan Oʻzbekis-
ton zamini bundan buyon ham chinakam insonpar-
varlik va bagʻrikenglik diyori boʻlib qoladi.

Muhtaram doʻstlar!
Hozirgi tahlikali zamonda yurtimiz tinchligi 

va xavfsizligini taʼminlashning ishonchli kafola-
ti boʻlgan Qurolli Kuchlarimiz qudratini yanada 
oshirish ustuvor vazifamizdir. Shu maqsadda biz 
milliy armiyamiz qudratini, askar va ofitserlari
mizning jangovar shayligi, jismoniy va maʼnaviy 
tayyorgarligini kuchaytirishga eʼtiborni yanada 
oshiramiz.

Harbiy xizmatchilar va soha faxriylarini, 
ularning oila aʼzolarini qoʻllab-quvvatlash, 
moddiy taʼminotini yanada yaxshilash, uy-joy 
bilan taʼminlash, farzandlarining zamonaviy 
bilim va kasb-hunarlarni egallashi uchun 
qoʻshimcha chora-tadbirlarni koʻramiz.

Biz chuqur oʻylangan tashqi siyosat va iqtisodiy 
diplomatiya borasidagi harakatlarimizni izchil 
davom ettiramiz.

Avvalo, mintaqamiz mamlakatlari bilan yaqin 
doʻstlik, yaxshi qoʻshnichilik va strategik sheriklik 
munosabatlarini yanada kuchaytirish asosiy maq-
sadimiz boʻladi.

Dunyoning uzoq-yaqin davlatlari bilan oʻzaro 
manfaatli va koʻpqirrali aloqalarni kengaytirishga 
alohida eʼtibor beramiz.

Yaqin qoʻshnimiz boʻlgan Afgʻonistonda tinch 
va osoyishta hayotni tiklash uchun afgʻon xalqi-
ga qoʻlimizdan kelgan barcha yordamni koʻrsata
miz. Ushbu mamlakat bilan birgalikda yirik trans-
port-kommunikatsiya loyihalarini amalga oshirish-
dan manfaatdormiz.

Birlashgan Millatlar Tashkiloti va uning ix-
tisoslashgan tuzilmalari, Parlamentlararo itti-
foq, Mustaqil Davlatlar Hamdoʻstligi, Shanxay 
hamkorlik tashkiloti, Islom hamkorlik tashkiloti, 
Turkiy davlatlar tashkiloti, Iqtisodiy hamkorlik 
tashkiloti va boshqa xalqaro mintaqaviy tash-
kilotlar hamda moliyaviy institutlar bilan koʻp 
tomonlama munosabatlarni yangi bosqichga 
koʻtaramiz.

Aziz va qadrli yurtdoshlarim!
Biz sizlar bilan, butun xalqimiz bilan birgalikda 

tarixan qisqa davrda, boshimizga tushgan qiyin-
chilik va mashaqqatlar, pandemiya va global in-
qiroz oqibatlariga qaramasdan, ulkan taraqqiyot 
yoʻlini bosib oʻtdik.

Shahar va qishloqlarimiz qiyofasi, hayotimizning 
turli soha va tarmoqlari tubdan oʻzgarmoqda. 
Xalqimiz biz orzu qilgan oʻzgarishlarning dastlabki 
mevalaridan bahramand boʻlmoqda.

Donishmandlar aytganlaridek, olgʻa 
yurishni oʻylagan inson uchun qoʻrquv, 
ikkilanish, shubha va gumon — eng katta 
dushmandir. 

Biz dadil oldinga intilib, qoʻrquv va hadikdan 
xalos boʻldik. Dunyo bizga ochildi va biz dunyoga 
ochildik. Jahonda qancha-qancha doʻst va hamkor-
lar orttirdik. Yuksak irodamiz, qatʼiy saʼy-harakat-
larimiz bilan yana bunyodkor xalq, bunyodkor mil-
lat boʻlib maydonga chiqdik.

Men saylovoldi uchrashuvlarida xalqimiz va-
killari bilan chin dildan muloqot qilib, bu haqiqat-
ga toʻla ishonch hosil qildim. Odamlarimiz katta 
maqsadlarga intilishdan, tashabbus koʻrsatish-
dan, yangilik yaratishdan qoʻrqmayapti. Aksin-
cha, bundan zavq va ilhom olib, yanada faol 
ishlayapti.

Xalqimizning ongi, dunyoqarashi oʻzgargani, 
uning qalbida oʻziga, ertangi kunga ishonch paydo 
boʻlgani — bu bizning eng katta yutugʻimiz.

Oʻzini oʻzgartira olgan xalq, hech shub-
hasiz, hayotni ham, ijtimoiy muhitni ham 
oʻzgartira oladi, oʻz murod-maqsadlariga 
albatta yetadi. Mana shunday ulugʻ eʼtiqod 
bilan yashayotgan xalqqa rahbar boʻlib, 
uni yorugʻ manzillar sari boshlash men 
uchun ulkan baxt, ulkan sharafdir. 

Hayotimning maʼno-mazmuniga aylan-
gan buyuk maqsad — Yangi Oʻzbekis-
tonni, Uchinchi Renessans poydevorini 
barpo etish yoʻlida sizlar bilan, butun 
xalqimiz bilan birga tinimsiz ishlashga, 
bor kuch-gʻayratim, bilim va salohiyatimni 
safarbar etishga tayyorman.

Men bilan bir safda sizlardek aziz qadrdon-
larim, duogoʻy otaxon va onaxonlarimiz, azamat 
aka-ukalarimiz, mehribon opa-singillarimiz, azm-u 
shijoatli yoshlarimiz borligi menga bitmas-tugan-
mas kuch-gʻayrat, ruh va ilhom beradi.

Ishonchim komil, barchamiz birgalikda Yangi 
Oʻzbekistonni — inson qadri ustuvor boʻlgan jami-
yat va xalqparvar davlatni albatta quramiz!

Barchamizni mana shunday ulugʻ maqsadlar 
yoʻlida birlashtirgan xalqimiz, Vatanimiz doimo 
omon boʻlsin!

Barcha ezgu ishlarimizda Yaratganning oʻzi ma-
dadkor boʻlsin!

Yashasin Oʻzbekiston!
Yashasin Oʻzbekiston xalqi!

O‘ZBEKISTON RESPUBLIKASINING SAYLANGAN 
PREZIDENTI O‘Z LAVOZIMIGA KIRISHDI

Oʻzbekistonning eng katta kuchi ahil oila boʻlib 
yashayotgan koʻpmillatli xalqi ekani, yurtimiz 
bundan buyon ham chinakam insonparvarlik va 
bagʻrikenglik diyori boʻlib qolishi taʼkidlandi.

Chuqur oʻylangan tashqi siyosat va iqtisodiy 
diplomatiya borasidagi harakatlar izchil davom et-
tiriladi. Avvalo, mintaqamiz mamlakatlari, hamkor 
davlatlar, xalqaro tashkilotlar bilan aloqalar yangi 
bosqichga koʻtariladi. Ekologiya va atrof-muhitni 
asrash, suv taqchilligining oldini olish ham dolzarb 
vazifa boʻladi.

Prezident xalqimizning dunyoqarashi yuksal-
gani, odamlar katta maqsadlarga intilib, ertangi 
kunga ishonch bilan yashayotgani eng katta yutuq 
ekanini taʼkidladi.

Oʻzini oʻzgartira olgan xalq, hech shubhasiz, 
hayotni, ijtimoiy muhitni ham oʻzgartira oladi, oʻz 
murod-maqsadlariga albatta yetadi.

— Mana shunday ulugʻ eʼtiqod bilan yasha-
yotgan xalqqa rahbar boʻlib, uni yorugʻ man-
zillar sari boshlash men uchun ulkan baxt, ul-
kan sharafdir. Hayotimning maʼno-mazmuniga 
aylangan buyuk maqsad — Yangi Oʻzbekis-
tonni, Uchinchi Renessans poydevorini barpo 
etish yoʻlida sizlar bilan, butun xalqimiz bilan 
birga tinimsiz ishlashga, bor kuch-gʻayratim, 
bilim va salohiyatimni safarbar etishga tayyor-
man, — deya taʼkidladi Shavkat Mirziyoyev.

Davlatimiz madhiyasi ijro etildi.
Shu bilan Oʻzbekiston Respublikasi Oliy Majlisi 

Qonunchilik palatasi va Senatining qoʻshma majlisi 
yakunlandi.

OʻzA

SAMIMIY QUTLOVLAR
Quyidagilar oʻz tabriklarini yoʻllagan:
Rossiya Federatsiyasi Prezidenti Vladimir Putin,
Xitoy Xalq Respublikasi Raisi Si Szinpin,
Qozogʻiston Respublikasi Prezidenti Qosim-Jomart Toqayev,
Qirgʻiz Respublikasi Prezidenti Sadir Japarov,
Tojikiston Respublikasi Prezidenti Emomali Rahmon,
Turkmaniston Prezidenti Serdar Berdimuhamedov,
Turkman xalqining milliy yetakchisi, Turkmaniston 
Xalq Maslahati Raisi Gurbanguli Berdimuhamedov,
Ozarbayjon Respublikasi Prezidenti Ilhom Aliyev,
Belarus Respublikasi Prezidenti Aleksandr Lukashenko,
Turkiya Respublikasi Prezidenti Rejep Tayyip Erdogʻan,
Birlashgan Arab Amirliklari Prezidenti 
Shayx Muhammad bin Zoid Ol Nahayon,
Qatar Davlati Amiri Shayx Tamim bin Hamad Ol Soniy,
Hindiston Respublikasi Prezidenti Draupadi Murmu,
Eron Islom Respublikasi Prezidenti Ibrohim Raisiy,
Pokiston Islom Respublikasi Bosh vaziri Shahboz Sharif,
Oʻmon Sultoni Haysam bin Toriq,
Koreya Respublikasi Prezidenti Yun Sok Yol,
Italiya Respublikasi Prezidenti Serjo Mattarella,

Vengriya Prezidenti Katalin Novak,
Vengriya Bosh vaziri Viktor Orban,
Armaniston Respublikasi Bosh vaziri Nikol Pashinyan,
Singapur Respublikasi Prezidenti Halima Yaqub,
Falastin Davlati Prezidenti Mahmud Abbos,
Birlashgan Arab Amirliklari Vitse-prezidenti, 
Bosh vaziri Shayx Muhammad bin Roshid Ol Maktum,
Birlashgan Arab Amirliklari Vitse-prezidenti, Bosh vaziri 
oʻrinbosari, Prezident ishlari boʻyicha vaziri 
Shayx Mansur bin Zoid Ol Nahayon,
Qatar Davlati Amiri oʻrinbosari 
Shayx Abdulloh bin Hamad Ol Soniy,
Turkiy davlatlar tashkiloti bosh kotibi Kubanichbek Omuraliyev,
Mustaqil Davlatlar Hamdoʻstligi bosh kotibi Sergey Lebedev,
Iqtisodiy hamkorlik tashkiloti bosh kotibi Husrav Noziriy,
Jahon turizm tashkiloti bosh kotibi Zurab Pololikashvili,
Yevroosiyo iqtisodiy komissiyasi hayʼati raisi Mixail Myasnikovich,
Koʻrfaz arab mamlakatlari hamkorlik kengashi bosh kotibi 
Jasim Muhammad al-Budayviy,
Osiyo infratuzilmaviy investitsiyalar banki prezidenti 
Szin Lisyun.

Qutlovlar kelishi davom etmoqda.

“Inauguratsiya” — lotincha soʻz boʻlib, 
uning lugʻaviy maʼnosi “qushning 
parvoziga qarab, ezgu niyat qilish”, 
deganidir.  Koʻrinib turibdiki, talaffuzi 
tilni “sindiradigan” darajada qiyin 
boʻlgan ushbu kalomning tub maʼno-
mohiyati bizga begona emas. Aksincha, 
juda-juda yaqin, oʻta qadrdon.

Buyuk o‘zbek yo‘li

Oʻzbekistonliklarning bu ulkan ishonchi 
zamirida, albatta, soʻnggi yillarda mam-
lakatimizda Harakatlar strategiyasi va 
Taraqqiyot strategiyasi doirasida yangi 
Oʻzbekistonni barpo etish hamda Uchinchi 
Renessans poydevorini qoʻyish yoʻlida Mil-
lat Sardori amalga oshirayotgan ulugʻvor va 
ezgu ishlari bilan xalqimiz qalbining toʻridan 
mustahkam joy egallaganidek asl haqiqat 
mujassam.

Yangi tahrirdagi Konstitutsiyamiz qabul 
qilingan dastlabki haftadayoq, yaʼni 2023-
yil 8-mayda davlatimiz rahbari “Muddatidan 
ilgari Oʻzbekiston Respublikasi Prezidenti 
saylovini tayinlash toʻgʻrisida”gi farmonga 
imzo chekdi. Bu ham Prezidentimiz yangi 
Oʻzbekiston Konstitutsiyasiga soʻzsiz amal 
qilishni shaxsan boshlab berganidan yaq
qol dalolatdir.

Chunki Konstitutsiyaning 128-modda-
si uchinchi bandiga koʻra, “Oʻzbekiston 
Respublikasi Prezidenti muddatidan il-
gari Oʻzbekiston Respublikasi Preziden-
ti saylovini tayinlashga haqli”.

Shuningdek, yangi tahrirda qabul qilin-
gan Konstitutsiyamizning 108-moddasida 
saylovdan keyin Oʻzbekiston Respublika-
si Prezidenti oʻz lavozimiga kirishishi 
uchun Oliy Majlis yigʻilishida qasamyod 
qabul qilishi bilan bogʻliq norma mus
tahkamlangan.

Jahon tajribasida bunday tantanali ma-
rosim — “Inauguratsiya”, deb ataladi. 
Bu atamaning mazmun-mohiyati, sodda 
aytganda, qasamyod qilib oʻz lavozimiga 
kirishish, deganidir.

Inauguratsiya: 
xorijiy tajriba

Inauguratsiya, asosan Yevropa mam-
lakatlarining davlatchilik amaliyotiga koʻra, 
davlat boshligʻining lavozimga kirishish 
tantanali marosimi hisoblanadi. Tarixda 
ushbu marosim markazida Qirolga toj kiy-
dirish anʼanasi turgan boʻlib, keyinchalik bu 
odat faqat Buyuk Britaniyadagina saqlanib 
qoldi. 

Hozirgi kunda aksariyat rivojlangan dav-
latlarda inauguratsiya dabdabali tantanalar-
dan xoli, zamonaviy rasmiy konstitutsiyaviy 
marosim tarzida oʻtkaziladi.

Masalan, AQSH Konstitutsiyasiga mu-
vofiq, Amerika Qoʻshma Shtatlarining yangi 
saylangan Prezidenti lavozimga kirishish 
uchun Vashingtondagi Kapitoliy binosi ol-
dida anʼanaviy tarzda ochiq tashkil etiladi-
gan marosimda tantanali qasamyod qabul 
qiladi.

Inauguratsiyaning amerikacha tartib-
taomili dunyoning koʻplab mamlakatlari 
tomonidan qabul qilingan. Shu bilan bir-
ga, AQSHda inauguratsiya dastlab doimiy 
ravishda 4-mart kuni oʻtkazib kelingan boʻl-
sa, 1933-yili AQSH Konstitutsiyasiga 20-tu-
zatish kiritilgani munosabati bilan maz-
kur tantanali marosimni oʻtkazish sanasi 
20-yanvarga koʻchirilgan.

Boshqa bir qator davlatlarda ham 
inauguratsiya aniq belgilangan sanada 
oʻtkaziladi. Jumladan, bu tantanali maro-
simni Meksikada — 1-dekabr, Braziliyada 
— 1-yanvar, Kolumbiyada — 7-avgust, 
Germaniyada — 1-iyul kunlari oʻtkazish 
qonunchilikda belgilab qoʻyilgan. 

Dunyoning aksariyat davlatlarida 
esa inauguratsiya oʻtkazish sanasi aniq 
belgilanmagan. Bu boradagi milliy amali
yotimiz Oʻzbekiston aynan keyingi guruhda-
gi davlatlar sirasiga mansubligini koʻrsatadi. 
Yaʼni qonunchiligimizda inauguratsiya aniq 
qaysi sanada oʻtkazilishi belgilanmagan.

(O‘zbekiston Respublikasi saylangan Prezidenti Shavkat Mirziyoyevning lavozimga 
kirishish tantanali marosimiga bag‘ishlangan Oliy Majlis palatalari 

qo‘shma majlisi ilk taassurotlari)

(O‘zbekiston Respublikasi saylangan Prezidenti Shavkat Mirziyoyevning lavozimga 
kirishish tantanali marosimiga bag‘ishlangan Oliy Majlis palatalari 

qo‘shma majlisi ilk taassurotlari)
Yevropaning davlat dini amal qiladigan 

ayrim mamlakatlarida davlat boshligʻining 
lavozimga kirishish tantanali marosimida 
xochni oʻpish yoki “Injil” kitobiga kaftni bo-
sish amallari qoʻshimcha majburiy taomil 
sifatida kiritilgan. Irlandiya, Italiya va Gret-
siyada shunday amaliyot mavjud.

Turli mamlakatlarda inauguratsiya 
tadbiri faqat davlat boshligʻining qa-
samyod qabul qilishi timsolidagi tanta-
nali marosim bilan cheklanib qolmaydi, 
balki boshqa bir qancha tantanalarga 
ulanib ketadi. Jumladan:

 AQSHda — inauguratsiyaga bagʻishlan-
gan tantanali parad va bal;

 Braziliyada — usti ochiq avtomobilda 
poytaxt koʻchalari boʻylab tantanali sayr, 
harbiy parad va jamoatchilik oldida ayrim 
yuqori mansabdor shaxslarni, jumladan, 
hukumat aʼzolarini lavozimlarga tayinlash 
amaliyoti oʻtkaziladi;

 Fransiyada — inauguratsiya marosimi 
mushakbozlik bilan yakunlanadi, bunda 
toʻplardan 21-marta oʻt ochiladi.

Janubiy Koreyada Prezident inaugurat-
siyasi mamlakatning bir palatali parlamen-
ti — Milliy majlis binosi oldida, koʻp sonli 
mehmonlar ishtirokida ochiq osmon ostida 
oʻtkaziladi. Mehmonlar yangi saylangan 
davlat boshligʻi soʻzga chiqadigan min-
bar roʻparasidagi yigʻma oʻrindiqlarga joy-
lashtiriladi. Yomgʻir yogʻib qolishi ehtimoli 
hisobga olinib, har bir ishtirokchiga yomgʻir-
poʻsh beriladi.

Inauguratsiya marosimida lavozimga 
kirishishi munosabati bilan yangi say-
langan davlat rahbariga muayyan dav-
lat timsollarini topshirish anʼanasi ham 
mavjud. Xususan:

 Rossiyada yangi saylangan Prezident-
ga Rossiya Federatsiyasi Prezidenti shtan-
darti, Konstitutsiyaning maxsus nusxasi 
va yadro jomadonchasi, yaʼni Rossiyaning 
jami yadro salohiyatini boshqarish kaliti 
taqdim etiladi;

 Fransiyada yangi saylangan Prezident-
ga “Faxriy legion” ordenining buyuk ma
gistri sifatida Prezident belgisi va “yadroviy 
kod” beriladi;

 Finlyandiyada yangi saylangan Prezi-
dent Birinchi darajali “Oq Atirgul” ordeni 
bilan taqdirlanadi. Ushbu yuksak davlat 
mukofoti 1919-yilda Finlyandiya regenti 
general Karl Gustav Mannergeym tomoni-
dan taʼsis etilgan.

Baʼzi bir mamlakatlar tajribasi-
da yangi saylangan davlat rahba-
rining lavozimga kirishish tantanali 

marosimida qasamyod qabul qilish 
amaliyoti koʻzda tutilmagan. Xususan, 
Fransiyada inauguratsiya marosimida 
yangi saylangan Prezident faqat qisqacha 
nutq soʻzlaydi.

Prezident qasamyodi — 
konstitutsiyaviy odat va 

tarixiy anʼana
Oʻzbekistonda yangi saylangan dav-

lat rahbarining lavozimga kirishish tanta-
nali marosimida qasamyod qabul qilish 
amaliyoti konstitutsiyaviy anʼana ekani-
ni aytdik. Binobarin, bizda “qasamyod” 
tushunchasi ham konstitutsiyaviy atamalar 
qatoriga kiradi. 

Milliy davlatchiligimizning bir necha 
ming yillik tarixini oʻrganish maqsadida 
qadimiy shahristonlarda qazishma ish-
lari olib borgan arxeologlarimiz oʻsha 
uzoq zamonlarda ham hukmdorlar oʻz 
lavozimiga kirishish uchun qasamyod qa-
bul qilganini tasdiqlovchi muhim ashyoviy 
dalillarni topgan. Xususan, hukmdorning 
qasamyod qabul qilishi jarayoni aks etgan 
moʻjaz haykalchalar bugun tarix muzey-
larida koʻrgazmaga qoʻyilgan. 

Olis va shonli tariximizda qasam bilan 
bogʻliq ibratli hikoyatlar ham koʻp. Shunday 
tarixiy voqealardan biriga koʻra, Temuriylar 
davrida Mirzo Ulugʻbekning otasi Shohrux 
Mirzo Misr sultoniga maktub yoʻllab, oʻzi 
maxsus tayyorlatgan Kaʼba kisvasini, yaʼni 
yopinchigʻini yuborishga ijozat soʻraydi. 

Shohrux Mirzoning elchisi 1430-yili sul-
ton Beybars qabulida boʻlganida, Shohrux 
Mirzo Kaʼbaga albatta kisva yopishi haqida 
qasam ichganini maʼlum qiladi. Shunga qa-
ramay, Misr sultonlari Kaʼbaga kisva yopish 
ishiga boshqa hech kimning qatnashishini 
istamagani uchun, uzoq yillar davomida har 
gal rad javobini berib keladi.

Ammo baribir, 1445-yili Shohrux Mirzo 
oʻzi tomonidan Qohiraga yuborilgan kisva
ning Kaʼba ustiga Misr sultoni kaʼbapoʻshi 
ostidan boʻlsa ham yopilishiga erishadi. 
Yaʼni oʻn besh yil deganda Temuriyzoda 
hukmdor oʻz qasamining ustidan chiqadi.

Oʻzbek tilidagi “qasam”, “ont”, “vaʼda” 
kabi sinonim soʻzlar orasidan aynan “qa-
samyod” atamasi tanlab olingani va Kons
titutsiyamizga muhrlab qoʻyilgani bejiz 
emas. Chunki maʼnaviy-lisoniy jihatdan 

yondashganda, qasamyod — sodiqlik haqi-
da rasmiy ravishda beriladigan tantanali va 
qatʼiy vaʼdadir. 

Siyosiy-huquqiy nuqtayi nazardan qara-
ganda esa, yangi tahrirdagi Konstitutsiya
mizning 108-moddasi birinchi bandiga 
muvofiq, Oʻzbekiston Respublikasi  
Prezidenti Oʻzbekiston Respublikasi 
Oliy Majlisi yigʻilishida qasamyod qabul 
qilgan paytdan boshlab oʻz lavozimi-
ga kirishgan hisoblanadi. Ushbu kons
titutsiyaviy moddaning ikkinchi bandida 
Oʻzbekiston Respublikasi Prezidentining 
qasamyodi matni berilgan. 

Yangilangan Konstitutsiyamizning 
105-moddasiga asosan, “Oʻzbekiston 
Respublikasining Prezidenti davlat 
boshligʻidir va davlat hokimiyati organ-
larining kelishilgan holda faoliyat yuri
tishini hamda hamkorligini taʼminlaydi”. 

Konstitutsiyaning 109-moddasidagi 
25 ta bandda Oʻzbekiston Respublikasi 
Prezidentining vazifalari batafsil belgilab 
berilgan. Yangi saylangan Prezidentning 
lavozimga kirishish tantanali marosimi ana 
shu juda muhim, sharafli va masʼuliyatli 
vazifalarning bajarilishi uchun rasman yoʻl 
ochadi. Konstitutsiyamizning talabi xuddi 
shunday.

Inauguratsiya: mazmuni va 
milliy tarixi

“Inauguratsiya” — lotincha soʻz boʻlib, 
uning lugʻaviy maʼnosi “qushning parvozi-
ga qarab, ezgu niyat qilish”, deganidir.

Koʻrinib turibdiki, talaffuzi tilni “sindiradi-
gan” darajada qiyin boʻlgan ushbu kalomning 
tub maʼno-mohiyati bizga begona emas. Ak-
sincha, juda-juda yaqin, oʻta qadrdon.

Birinchidan, bu soʻzning mazmunida 
xalqimiz tiynatiga xos fazilat — ezgu niyat 
qilish yoʻrigʻi jo boʻlgan. Niyat — bu xo-
hish-iroda, murod-maqsad, orzu-umid, de-
mak. 

Hamma narsa niyatga bogʻliq. Niyat —  
amallar poydevori. Hadisda marhamat 
qilinganidek, “Albatta, amallar niyatga 
bogʻliqdir. Albatta, har bir kishiga niyat 
qilgan narsasi boʻladi”.

Alisher Navoiy hazratlari yaxshi niyatli, 
oliy maqsadli, azmu irodali insonlarga nis-
batan “niyatligʻ” degan soʻzni gʻazal va 
dostonlarida koʻp qoʻllaganlar.  

Navoiy bobomizning “Xazoyin ul-mao-
niy” kitobida Temuriyzoda podshoh va bo-
lalik doʻsti boʻlmish Husayn Boyqaro haz-
ratlariga bagʻishlangan shunday bayt bor:

Mumkin ermas shahlar ichra 
boʻyla niyatligʻ, magar

Shohi Gʻoziykim muyassar boʻldi 
bu davlat anga.

Yaʼni Shohi Gʻoziy — “niyatligʻ”, de-
makki yaxshi niyatli, oliy maqsadli, azmu 
irodali inson boʻlgani uchun ham, davlatni 
boshqarishdek sharafli va masʼuliyatli amal-
ni ado etish vakolatiga muyassar boʻldi.

Ikkinchidan, “Inauguratsiya” soʻzi 
maʼnosidagi “qushning parvozi”ga oid 
talqin ham Sharq xalqlari, xususan, oʻz-
bek xalqi uchun nihoyatda tanish. Tarixiy 
anʼanalarimizni bir eslaylik.

Odatda, davlat boshligʻi martabasi-
ga yuksalgan insonga nisbatan xalqimiz 
“boshiga davlat qushi qoʻnibdi” degan 
iborani ishlatadi.

Sohibqiron Amir Temur hazratlari 1370-
yili boʻlib oʻtgan qurultoyda Movaroun-
nahrning ulugʻ amiri deb eʼlon qilingani bilan 
bogʻliq koʻplab tarixiy hikoyatlardan birida 
aytilishicha, ul zotning pirlari Sayyid Bara-
ka ulugʻ Sohibqiron faoliyatini qoʻllab-quv-
vatlab, katta nogʻora va tugʻ (bayroq) tortiq 
qilgan. Binobarin, oʻsha davrda saltanat so-
hibiga topshirilgan nogʻora bilan bayroq oliy 
hokimiyatning ramzi hisoblangan. 

Boshqa bir hikoyatga koʻra, Sohibqiron 
bobomiz Movarounnahr hukmdori sifati-
da taxtga oʻtirganidan soʻng “Amir Temur 
Taragʻay” soʻzlari bitilgan muhrga ega 
boʻlgan. Shuningdek, Amir Temurning 
“Rosti-rusti” kalimasi va uchta doira shakli 
naqshlangan muhri buyuk saltanat bun
yodkori va hukmdorining jahongirlik siyo-
satini oʻzida aks ettirgan.

Albatta, Oʻrta asrlarga mansub hukm-
dor toj-taxtining mahobatiyu ulugʻvorligini 
koʻrsatish hamda Amir Temur saltanatining 
shukuhi va dabdabasini namoyon etishga 
xizmat qilgan bunday tartib-taomillardan 

baʼzilari ayni vaqtda tarixda qolgan va bu 
tabiiy hol.

Shu bilan birga, agar sinchiklab qaralsa, 
Amir Temur saltanatidan meros tartib-tao-
millarning baʼzilari Sharq va Gʻarb mam-
lakatlarida oʻtkaziladigan inauguratsiya 
marosimlarida u yoki va bu koʻrinishda hali 
ham qoʻllanib kelayotganini koʻrish mumkin.

Xalqimiz tilidagi “davlatxohlik” kalomi 
ham tantanali marosim ruhiyatiga uygʻun va 
hamohangdir. Bu soʻz xayrixoh, doʻstona, 
degan maʼnolarni beradi.

Oʻzbekiston xalqi yana bir bor Oʻz-
bekiston Respublikasi Prezidenti 
Shavkat Miromonovich Mirziyoyevni 
qoʻllab-quvvatladi, yurtdoshlarimiz 
ovoz berish asnosida oʻz davlatxohligi-
ni — xayrixoh va doʻstona munosabatini 
ochiq namoyon etdi. 

Yangi Oʻzbekiston 
Prezidentining saylanishi: 
ishonchli gʻalaba omillari
Tantanali tadbirda hozir boʻlganlarning 

aksariyati — deputatlar va senatorlar, bir 
oddiy haqiqatni oʻz taqdiri misolida sinab 
koʻrgan. Bu ham boʻlsa, bugungi saylov-
chi — kechagi saylovchi emas, degan 
haqiqat.

Bugungi saylovchilarning talabi — qatʼiy, 
maqsadlari — aniq, orzu-niyatlari — yuk-
sak. 

Bugungi saylovchi ertaga emas, shu 
bugun baxtli, toʻkis va farovon hayot ke-
chirishni istaydi. 

Bugungi saylovchi oʻzi ovozini beradi-
gan nomzoddan bu borada taklif etiladigan 
aniq-ravshan Saylovoldi dasturini kutadi. 
Taqdim etilgan dasturni esa obdon oʻrgana-
di, sinchiklab va tanqidiy tahlil qiladi. 

Shu maʼnoda, Shavkat Miromonovichga 
mutlaq koʻpchilik saylovchilar yoqlab ovoz 
bergani quyidagi uchta muhim omil bilan 
chambarchas bogʻliq.

Birinchi omil: bugungi saylovchilarning 
aksariyati Prezident Shavkat Mirziyoyevning 
2017-2021-yillarda amalga oshirilgan 
Harakatlar strategiyasi samaralaridan 
mamnun va manfaatdor boʻlgan. Xalqimiz 
bilan hamnafaslikda ishlab chiqilgan ushbu 
dasturiy hujjat asosida mamlakatimiz hayo
tining beshta ustuvor yoʻnalishi boʻyicha 
qanchadan-qancha salmoqli chora-tadbir-
lar belgilab olingani va izchillik bilan amalga 
oshirilganini bir eslaylik.

Ikkinchi omil: Prezident Shavkat 
Mirziyoyevning Yangi Oʻzbekiston 
Taraqqiyot strategiyasi 2022-2026-yillar-
ga moʻljallangan boʻlib, ushbu dasturul
amal hujjat doirasida 2022-2023-yillarning 
oʻzidayoq yettita ustuvor yoʻnalishda ba-
jarilgan ishlar koʻlami va miqyosi tahsinga 
loyiq.

Uchinchi omil: saylov kampaniyasi 
doirasida boʻlib oʻtgan Tadbirkorlar va ish-
bilarmonlar harakati — Oʻzbekiston Liberal-
demokratik partiyasining oʻn birinchi syezdi-
da ushbu siyosiy partiyadan Prezidentlikka 
nomzod Shavkat Mirziyoyev oʻz Saylovoldi 

dasturini saylovchilar eʼtiboriga taqdim etdi. 
Oʻzbekiston Respublikasi Prezidenti 

Shavkat Mirziyoyevning uchala strategik 
dasturi ham yurtdoshlarimiz va xalqaro 
hamkorlarimiz taklif-tavsiyalari asosida ish-
lab chiqilgani uchun nihoyatda xalqchildir.

Shavkat Miromonovichning bu galgi 
Saylovoldi dasturida hayotimizning eng 
ustuvor yoʻnalishlarini qamragan beshta 
maqsad haqida soʻz boradi. Yaʼni:

birinchi maqsad — taʼlim yoʻnalishi; 
ikkinchi maqsad — barqaror iqtisodiy 
oʻsishni taʼminlash; uchinchi maqsad 
— suv resurslarini tejash va atrof-muhit-
ni muhofaza qilish; toʻrtinchi maqsad 
— qonun ustuvorligini taʼminlash, xalq 
xizmatidagi davlat boshqaruvini tash-
kil etish; beshinchi maqsad — Qurolli 
Kuchlarimizning harbiy salohiyatini yanada 
oshirishdan iborat.

Har bir maqsad muayyan chora-tadbir-
lar va qatʼiy vazifalarni koʻzda tutadi. Bu 
vazifalarning koʻlami va miqyosi qanchalik 
qamrovdor boʻlsa, ijrosini taʼminlash mexa
nizmlari shunchalik aniq. 

Birgina misol: taʼlim yoʻnalishida — 
dunyodagi “Top-500”ga kiradigan chet el 
oliygohlari bilan hamkorlikda kamida 50 
ta qoʻshma oʻquv dasturi va “ikki diplomli 
tizim” joriy etiladi. Bundan tashqari, biotex-
nologiya, sunʼiy intellekt va boshqa yuqori 
texnologik yoʻnalishlarda yiliga  isteʼdodli 
500 yigit-qiz eng nufuzli xorijiy oliygohlarga 
davlat hisobidan oʻqishga yuboriladi.

Oʻzbekiston Prezidentining strategik 
dasturlari davlatimiz va jamiyatimiz ha-
yotining barcha sohalarini tugal qamrab 
olgan. Shu bilan birga, ayni dasturlardagi 
chora-tadbirlarning amalga oshirilishidan 
yurtimizdagi har bir insonga — qulay im-
koniyat, muayyan yengilliklar, moddiy va 
maʼnaviy manfaat yetsa, oʻz navbatida, har 
qaysi oila va xonadon obodlik, toʻkinlik, fayz 
va baraka topadi.

Nazarimda, bu hayotiy haqiqatlar “Nima 
uchun xalqimiz bu galgi saylovda ham 
aynan Shavkat Mirziyoyev nomzodi 
uchun ovoz berdi?”, degan dolzarb va ta-
biiy savolga munosib javob boʻla oladi.

Shu kunlarda dunyoning yetakchi dav-
latlari timsolidagi ishonchli hamkorlarimiz 
ham yangi Oʻzbekiston Prezidentining is-
lohotlar dasturini qoʻllab-quvvatlashini eʼlon 
qilmoqda. 

Jumladan, “Prezident Mirziyoyev 
oʻzining yangi mandatini qabul qilayot-
gan bir paytda, AQSH uning islohot va 
boshqaruv dasturini amalga oshirishda, 
jumladan, qonun ustuvorligi, hokimiyat 
tarmoqlari oʻrtasidagi oʻzaro nazorat va 
muvozanatni taʼminlash, shaxs huquqla-
rini himoya qilish sohalarida yordam 
berishga tayyor”, deyiladi AQSHning  
Oʻzbekistondagi elchixonasi Bayonotida.

Buyuk Britaniya parlamenti Lordlar 
palatasi aʼzosi, baronessa Manzila Ud-
dinning fikricha, “Oʻzbekiston Respub-
likasi Prezidenti saylovida saylovchilar 
ishtiroki yuqori darajada boʻlgan. Bu, 
shubhasiz, Oʻzbekistonda saylovoldi 
kampaniyasi yaxshi tashkil etilganidan 
dalolat beradi”. 

Xitoydagi Shanxay ijtimoiy fanlar aka-
demiyasining Rossiya va Markaziy Osiyo 
tadqiqotlari markazi direktori Sun Si “Say-
lov demokratik tamoyillar, xalqaro 
huquqiy-normativ talablar doirasida 
ochiq va shaffof oʻtgani”ni eʼtirof etdi.

Shuningdek, “Hindiston — Janubiy Ko-
reya” doʻstlik jamiyati raisi, Hindistonning 
mamlakatimizdagi sobiq elchisi, “Vivekanan-
da xalqaro fondi” tadqiqot markazi eksperti 
Skand Tayalning taʼkidlashicha, “Fuqarolar
ning saylov jarayonida oʻz konstitutsi-
yaviy huquqlaridan foydalanishga boʻlgan 
faolligi diqqatga sazovor. Muhimi, mam-
lakatda amalga oshirilayotgan izchil islo-
hot va yangilanishlar, ularning huquqiy 
asoslari yangi tahrirdagi Konstitutsiyada 
mustahkamlab qoʻyilgan”. 

Muxtasar aytganda, davlatxoh — yaʼni 
xayrixoh xalqimiz oʻzi bilgan, tanigan va 
tan olgan Shavkat Mirziyoyevga ovoz 
berdi. Donishmand oʻzbekistonliklar bu 
gal ham oʻzining xalqsevar va adolatpar-
var Prezidentini sayladi.

Xalqimizning erkin xohish-irodasi, maq
sad-muddaosi va orzu-niyatlariga tayangan 
ushbu saylov natijalari xalqimiz farovonligi 
va baxtiyorligini taʼminlash, mamlakatimiz 
obodligi, tinchligi va taraqqiyotini kafolat-
lash hamda Vatanimiz obroʻ-eʼtibori va 
imijini dunyo miqyosida yuksaltirish yoʻlida 
xizmat qilishi muqarrar.

akmal saidov,
oliy majlis qonunchilik 
palatasi spikerining birinchi 
o‘rinbosari

XALQIMIZ — DAVLATXOH, 
PREZIDENTIMIZ — XALQSEVAR 

VA ADOLATPARVAR

XALQIMIZ — DAVLATXOH, 
PREZIDENTIMIZ — XALQSEVAR 

VA ADOLATPARVAR

Davr nafasi 32023-yil 15-iyul, 140-sonYANGI O‘ZBEKISTON

Boshlanishi 1-betda



ISLOHOT ODIMLARI

Soʻnggi yillarda investitsiyalar hajmini 
yalpi ichki mahsulotning 30 foizidan oshi
rishga erishildi. Keng koʻlamli va samarali 
islohotlar natijasida yalpi ichki mahsulot 
hajmi ilk bor 80 milliard dollardan oshdi. 

Prezidentimiz Shavkat Mirziyoyev 
raisligida joriy yil 11-iyul kuni investitsi-
yalar jalb qilishni yanada kengaytirish 
chora-tadbirlari muhokamasi boʻyicha 
videoselektor yigʻilishida ham tarmoq va 
hududlardagi investitsiya koʻrsatkichlari, 
loyihalar ijrosi va yil yakunigacha boʻlgan 
ustuvor vazifalar muhokama qilindi.

Eʼtiborlisi, yigʻilishda davlatimiz rahbari 
yilning oʻtgan olti oyida respublikamizda 
investitsiyalar faol oʻzlashtirilgan sanoq
li shahar va tumanlar qatorida Forish 
tumanini ham  tilga oldi. Bu bejiz emas, 
albatta.

Keyingi yillarda butun mamlakatimizda 
boʻlgani kabi Forishda ham sanoat, qish-
loq xoʻjaligi, xizmat koʻrsatish, tadbirkorlik 

yoʻnalishlarida koʻplab yangi loyihalar 
amalga oshirildi.  Jalb qilingan xorijiy in-
vestitsiyalar hajmi oshdi. Tumanning iqti-
sodiy koʻrsatkichlari yuksalmoqda.  

Agar Forishning yaqin tarixiga nazar 
tashlasak, u viloyatning eng qoloq tu-
manlaridan biri edi. Aholisi asosan, chor-
vachilik bilan shugʻullanar, ishlab chiqa-
rish, sanoat deyarli yoʻq edi. Investitsiya 
jalb qilish haqida-ku, gapirmasa ham 
boʻlardi. 

Ammo yangi islohotlar sabab, bugun 
Forish mamlakatimizning chin maʼno-
da rivojlanayotgan tumanlaridan biriga 
aylandi. Jumladan, joriy yil yanvar-iyun 

oylarida tumanda jami 110,1 million dollar 
toʻgʻridan-toʻgʻri xorijiy investitsiya va ka-
folatlanmagan xorijiy kredit oʻzlashtirildi. 
Bu koʻrsatkich 2022-yilning mos davriga 
nisbatan 140 foizni tashkil etdi.

Toʻgʻridan-toʻgʻri xorijiy investitsiyalar 
jalb qilingan davlatlar soni 2021-2022-yil-
larga nisbatan sezilarli ravishda oshdi.

— “Basalt wool” MChJning bazaltdan 
mineral plita ishlab chiqarishni tashkil 
etish loyihasi doirasida 44,8 million dollar, 
“Jizzax sement” MChJ XKning sement 
ishlab chiqarish loyihasida 20 million dol-
lar, “Rockfiber” MChJning uzluksiz bazalt 
tola ishlab chiqarish loyihasini tashkil 

etish doirasida 36,3 million dollar xorijiy 
investitsiyalar va kreditlar jalb etildi, — 
deydi Forish tuman hokimining investit-
siyalar, innovatsiyalar, xususiylashtirilgan 
korxonalarga koʻmaklashish va kichik 
sanoat zonalari hamda turizmni rivojlanti
rish masalalari boʻyicha oʻrinbosari Temur 
Saʼdullayev.  — Joriy yil yakuni bilan 
jami 248,3 million dollar toʻgʻridan-toʻgʻri 
investitsiyalar va kafolatlanmagan xo-
rijiy kreditlar oʻzlashtirilishi taʼminlanadi 
va 2022-yilga nisbatan oʻsish surʼati 121 
foizga yetkaziladi. 

Tumanda 2023-yilda jami qiymati 3,7 
trillion soʻmlik 42 ta loyihada 974 ta ish 
oʻrni, shundan investitsiya dasturlari 
doirasida 3,6 trillion soʻmlik 21 ta loyiha-
da 853 ta ish oʻrni yaratilishi belgilangan.

Joriy yilning yanvar-iyun oylarida 
umumiy qiymati 1,6 trillion soʻmlik 6 ta 
loyiha ishga tushirilib, 288 ta ish oʻrni 

yaratilgan.  Jumladan, “Rockfiber” MChJ 
QK tomonidan ishga tushirilgan loyiha 
sabab 205 ish oʻrni yaratilgan boʻlsa, 
“Goldfiber pro” MChJ tomonidan umumiy 
qiymati 981 milliard soʻmlik bazalt tolasini 
ishlab chiqarish loyihasi ishga tushirilib, 
51 kishining doimiy bandligi taʼminlandi.

— Tumanda 2023-yil uchun 13 mil
lion 248,3 ming dollar miqdorida eksport 
prognozi belgilangan. Uning 11 million 
889 ming dollari sanoat mahsulotlari va 
1 million 359,3 ming dollari qishloq xoʻ-
jaligi mahsulotlari hissasiga toʻgʻri keladi. 
Bu 2022-yil amalga oshirilgan eksport-
ga nisbatan 1,5 barobar koʻp degani, 
— davom etadi hokim oʻrinbosari. — 
2023-yilning 1 yarim yilligi uchun 3 mil-
lion 338,2 ming dollar (shundan, sanoat 
mahsulotlari 2 million 271,1 ming dollar 
va qishloq hoʻjaligi mahsulotlari 1 million 
67,1 ming dollar) miqdorida mahsulot va 

xizmatlar eksporti prognozi belgilangan 
boʻlsa-da, amalda 3 million 478,5 ming 
dollar miqdorida eksport amalga oshirildi 
va prognoz ijrosi 104,2 foizga bajarildi.

Sanoat mahsulotlari eksporti 3 million 
235,8 ming dollar yoki 143 foizga, qish-
loq xoʻjaligi mahsulotlari 242,7 ming dol-
lar (23 foiz)ga uddalandi. Yil yakuni bilan 
13,2 million dollar eksport koʻrsatkichi 
ijrosi taʼminlanadi.

Darhaqiqat, Forish tumanining ijti-
moiy-iqtisodiy rivojlanishi uchun ulkan 
imkoniyatlar mavjud. Davlatimiz rahbari 
bundan besh yil oldin tumanga tashrifi 
chogʻida “Forish imkoniyatlari boʻyicha 
eng boy tumanlardan biri. Lekin hozir 
boshqa hududlardan biroz orqada. Bu 
yerning qishloq xoʻjaligi, geologiya, qayta 
ishlash sohalaridagi imkoniyatlarini toʻgʻri 
ishga solsa, aholi farovonligi, mahalliy 
budjetni oshirish mumkin”, deb taʼkidla
gan edi. Forishliklar davlatimiz rahbarining 
mazkur iqtibosidan ilhomlanib, belni mah-
kam bogʻlab, bugun turli sohalarda qoʻlga 
kiritayotgan ulkan yutuqlari bilan ushbu 
soʻzlarning toʻgʻriligini, tuman keng im-
koniyatlar maydoni ekanini isbotlamoqda. 
Islohotlar natijasida Forish tumani besh 
yil oldingi dotatsiya oluvchi tumandan bu-
gun oʻzini oʻzi taʼminlovchi, qolaversa, tu-
man budjetini ortigʻi bilan bajarib, qolgan 
mablagʻlar hisobiga koʻplab loyihalarni 
moliyalashtirishga qurbi yetadigan iqtisodi 
baquvvat tumanga aylandi. 

Tumanning birgina investitsiyalar jalb 
qilish borasidagi yutuq va imkoniyat
laridan kelib chiqib aytish mumkinki, tu-
man yaqin orada respublikamizning eng 
rivojlangan hududlaridan biriga aylanadi.

Farhod Neʼmatov, 
“Yangi Oʻzbekiston” muxbiri

Bugungi kunda har qanday 
davlatning rivojlanishi, 
aholining doimiy ish bilan 
taʼminlanishi, daromadi 
oshishi, turmush sharoitining 
yaxshilanishi koʻp 
jihatdan iqtisodiyotga jalb 
qilinayotgan investitsiya 
mablagʻlariga bogʻliq. Shu 
bois, yurtimizda ham xorijiy 
investorlar bilan hamkorlikni 
rivojlantirish, yangi ishlab 
chiqarish va ish oʻrinlari 
tashkil etish borasida keng 
qamrovli ishlar amalga 
oshirilmoqda.

IQTISODIYOTNI HARAKATGA 
KELTIRUVCHI OMIL

Shuni taʼkidlashni istardimki, Shavkat 
Mirziyoyev oʻz faoliyati davomida 
2016-yildan buyon tashqi siyosatga 
puxta oʻylangan va ilgʻor yondashuvni 
namoyish etib kelmoqda, bu Singapur
ning global oʻzaro aloqadorlik va jahon 
miqyosida oʻzaro bogʻlanganlik toʻgʻrisi-
dagi tasavvuriga hamohangdir.

Prezident Shavkat Mirziyoyevning 
Oʻzbekistonning yaqin va uzoq xorij-
dagi mamlakatlar bilan munosabatlarni 
chuqurlashtirish va diversifikatsiya qi
lishga sodiqligi ham mamlakatning koʻp 
qirrali oʻzaro manfaatli munosabatlarini 
yanada chuqurlashtirish istagini oʻzida 
ifoda etishini alohida taʼkidlash kerak. 
Ishonamizki, bunday sadoqat oʻzaro hamkorlik, bir-birini tushunish va farovonlik 
koʻpriklarini barpo etishga koʻmaklashadi.

Shuningdek, Oʻzbekiston Prezidentining iqtisodiy diplomatiya siyosatini ilgari 
surishdagi pragmatik yondashuvini alohida qayd etishni istar edim. Bu, ayniqsa, 
siyosat va iqtisodiyotning kesishuvi tobora murakkablashib borayotgan va oʻza-
ro bogʻliq boʻlgan davrimizda juda muhim ahamiyat kasb etadi.

Iqtisodiy diplomatiyaga alohida eʼtibor qaratish Oʻzbekistonning nafaqat biz
nes uchun ochiq boʻlishini, balki barqaror iqtisodiy rivojlanish va oʻsish uchun 
sharoit yaratishga faol hissa qoʻshish hamda xalqaro maydondagi siyosiy taʼsir-
ni mustahkamlashda muhim oʻrin tutishini kafolatlaydi.

Prezident Shavkat Mirziyoyev rahnamoligida Oʻzbekiston bundan keyin ham 
gullab-yashnashiga hamda jahon maydonida muhim oʻrin tutishiga ishonchim 
komil. Shu bilan birga, Singapur va Oʻzbekiston oʻrtasidagi hamkorlik yanada 
mustahkamlanishi va kengayishini kutib qolamiz.

BIZ VA DUNYO

YANGI O‘ZBEKISTON — BU XALQQA XIZMAT QILISH 
SHARAF HISOBLANADIGAN MAMLAKAT

Ilgar VELIZADE, 
Ozarbayjondagi “Janubiy Kavkaz” siyosatshunoslar klu-

bining rahbari: 
— Prezident Shavkat Mirziyoyevning davlat rahbari etib 

qayta saylanishi Oʻzbekiston taraqqiyotining yangi bosqichini 
anglatadi.

Yaqinda boʻlib oʻtgan Konstitutsiyaviy islohotlar boʻyicha 
umumxalq referendumida yangilangan Asosiy qonunning qabul 
qilingani Oʻzbekiston oʻzi tanlagan va mamlakat rahbari yetak-
chiligida soʻnggi yillar davomida ishonch bilan olib borilayotgan 
siyosiy yoʻlning xalq tomonidan yakdillik bilan qoʻllab-quvvatla
nayotganini yaqqol tasdiqlaydi. 

Jiddiy siyosiy tebranishlar, jahon bozorlaridagi noaniqlik sha-
roitida Oʻzbekistonning mintaqa va dunyodagi mavqei koʻp jihat-

dan mamlakatning mu-
vozanatli tashqi siyosat 
yuritayotgani, Oʻzbekis
tonga toʻgʻridan-toʻgʻri 
xorijiy investitsiyalarni 
jalb qilishga qaratilgan 
samarali iqtisodiy siyosa-
ti hamda aholi bandligini 
taʼminlash boʻyicha olib 
borayotgan izchil, eʼtibor-
ga molik faoliyati bilan 
izohlanadi.  

Ekspertlar tomonidan 
bildirilayotgan fikrlarga 
qaraganda, kelgusi yillar-
da bu yoʻnalish nafaqat 

davom etadi va mustahkamlanadi, balki tez oʻzgaruvchan sharoit-
lar taʼsirida sezilarli darajada zamonaviylashadi.

“Dunyo” AA

Kazim NIYOZ, 
Pokiston iqtisodiyot vazirining 

birinchi oʻrinbosari: 
— 14-iyul kuni yangi saylan-

gan Oʻzbekiston Prezidenti Shavkat 
Mirziyoyevning inauguratsiya maro-
simidagi nutqini ishtiyoq bilan ting
ladim.

Mazkur dasturulamal nutqda mam-
lakat iqtisodiyotini xalqaro iqtisodiy 
munosabatlarga yanada integratsi-
yalashtirish, toʻgʻridan-toʻgʻri xorijiy in-
vestitsiyalarni jalb qilish va xorijiy dav-
latlar bilan oʻzaro manfaatli iqtisodiy 
hamkorlik siyosatini davom ettirishga 
alohida eʼtibor qaratildi.

Shavkat Mirziyoyev bundan oldingi Prezidentlik davrida Markaziy Osiyo, 
soʻngra Janubiy Osiyo mamlakatlari bilan strategik aloqalarni rivojlantirish 
nuqtayi nazaridan misli koʻrilmagan muvaffaqiyatlarga erishdi.

Bugun Oʻzbekiston rahbari oʻz nutqida Afgʻoniston va Pokiston bilan oʻzaro 
bogʻliq loyihalarni amalga oshirish muhimligini, iqtisodiy va gumanitar yordam-
ni qoʻllab-quvvatlashga tayyor ekanini alohida taʼkidlagani bizni quvontirdi.

Pokiston hukumati ushbu tashabbusni toʻliq qoʻllab-quvvatlaydi va qoʻshma 
loyihalarni amalga oshirishda oʻzbekistonlik hamkasblari bilan faol ish olib bo
rishga tayyor.

Ishonchim komilki, mamlakat oʻz rahbari rahnamoligida iqtisodiy salohiyati-
ni, moliyaviy qudratini, ijtimoiy, siyosiy va moliyaviy barqarorligini yanada mus-
tahkamlashda davom etadi, mintaqaviy va xalqaro miqyosda yangidan-yangi 
marralarni zabt etadi.

Karrem KASSIM, 
Malayziya Strategik va xalqaro tadqiqotlar instituti eksperti: 
— Men yangi saylangan Prezident Shavkat Mirziyoyevning Oʻzbekiston hukumati ke

yingi 7 yilda bajarishni rejalagan strategik maqsadlari mamlakat xalqi va xalqaro ham-
jamiyatning eʼtiboriga havola qilingan ilk nutqini diqqat bilan oʻqib chiqdim.

Darhaqiqat, Oʻzbekiston yangi davrga qadam qoʻymoqda. Men yaqin-
da Malayziyadan kelgan xalqaro kuzatuvchilar delegatsiyasi tarkibida goʻzal 
Oʻzbekistonda boʻlib, respublikada amalga oshirilayotgan ulkan oʻzgarishlar va 
islohotlarning guvohi boʻldim.

Quvonarli jihati shundaki, Oʻzbekiston rahbariyati mamlakatda boshlangan va inson 
manfaatlarini taʼminlashga asoslangan “inson — jamiyat — davlat” tamoyili asosida 
amalga oshirilayotgan keng koʻlamli islohotlarni izchil davom ettirishga sodiqdir.

Oʻzbekiston rahbarining mamlakatda korrupsiyaga batamom barham berish borasidagi 
yondashuvi alohida eʼtiborga sazovordir. Shu nuqtayi nazardan, Oʻzbekiston Korrupsiya-

ga qarshi kurashish agentligi delegatsiyasining 
joriy hafta Kuala-Lumpurga safari Malayziyada 
katta qiziqish uygʻotdi.

Davlat xaridlari, tenderlar va investitsiya 
loyihalarida korrupsiyaning oldini olish boʻyi
cha ilgʻor tajribalar almashuvi, shuningdek, 
bu sohadagi hamkorlikni kengaytirish boʻyicha 
erishilgan kelishuvlar, shubhasiz, Oʻzbekiston-
da ushbu turdagi jinoyatchilikka qarshi kurash-
da Malayziya tajribasini qoʻllashga koʻmakla-
shadi.

Shuni ham taʼkidlashni istardimki, Oʻzbekiston 
Prezidentining qoʻshni davlatlar bilan munosa
batlarni rivojlantirish boʻyicha oʻta pragmatik 
strategiyasi Markaziy Osiyo davlatlarining in-
tegratsiyalashuvi uchun mustahkam poydevor 

yaratdi va oʻz samarasini bermoqda.
Umuman olganda, yangi Oʻzbekiston Prezidentining ulkan rejalari aholi farovonligiga 

hamda mamlakat iqtisodiy taraqqiyotiga xizmat qilishiga ishonchim komil.

Go FENCHJI, 
MDH mamlakatlari bi-

lan xalqaro ilmiy-texnika-
viy hamkorlik boʻyicha 
Guandun ittifoqining bosh 
kotibi (XXR):  

— Oʻzbekiston Prezidenti 
saylovida xalqaro kuzatuv
chi sifatida ishtirok etish 
men uchun katta sharaf 
boʻldi.

Oʻzbekistondagi hamka
sblarimning koʻmagi va qoʻl-
lab-quvvatlashi bilan oltita 
saylov uchastkasida boʻlib, 
saylovchilarning roʻyxatga 
olinishi va ovoz berishini hamda butun saylov 
jarayonini kuzatdim.

Oʻylaymanki, ushbu saylovlar yuqori saviya-
da, juda uyushgan, ochiq va oshkoralik muhi
tida oʻtdi. Mazkur siyosiy tadbir davomida xalq 
oʻzining ishongan rahbarini saylashi, saylov 
huquqidan foydalanishi uchun barcha zarur 
kafolatlar berilganiga guvoh boʻldik.

Oʻzbekiston Oliy Majlis Qonunchilik palatasi 
va Senatining qoʻshma majlisida Oʻzbekiston 
Respublikasi saylangan Prezidentining oʻz la-
vozimiga kirishishiga bagʻishlangan tantanali 
marosim va Shavkat Mirziyoyevning nutqi butun 

Irfan XATTATOʻGʻLU, 
Turkiya Mustaqil sanoatchilar va tad-

birkorlar uyushmasi (MÜSİAD) vakili, 
huquqshunos va jurnalist:

— Buyuk Oʻzbekiston xalqi aslida oʻz mam-
lakati manfaatlarini jahon miqyosida himoya qi
ladigan va ilgari suradigan kuchli yetakchi boʻl-
gan insonni tanladi.

Shavkat Mirziyoyev 2016-yili Prezidentlik-
ka saylanganidan keyin mamlakat oʻz rivoj
lanishining yangi davriga kirdi va xalqaro 
hamjamiyat uning koʻp asrlik tarixi hamda 
madaniyati bilan yanada chuqurroq tanishish-
ga muvaffaq boʻldi.

Uning davlatdagi asosiy muammolarni hal 
qilish va ijobiy iqtisodiy oʻzgarishlarni amal-
ga oshirishdagi inqilobiy muvaffaqiyatlarini 

mamlakat boʻylab hayotga 
tatbiq etilayotgan islohotlar-
ni yanada rivojlantirish va 
chuqurlashtirish boʻyicha bel
gilab berilgan aniq chora-tad-
birlar yaqin 5-7 yil ichida Oʻz-
bekiston oʻz maqsadlariga 
erishishi nuqtayi nazaridan 
mening ishonchimni yanada 
mustahkamladi. 2030-yilga 
borib yalpi ichki mahsulot haj
mini 160 milliard dollarga yet-
kazish hamda xalq farovonlig-
ini sezilarli darajada oshirish 
ana shunday ezgu vazifalar 
sirasiga kirishi, shubhasiz, 

katta eʼtiborga sazovordir. 
Yangi saylangan Prezidentni samimiy qut-

lar ekanman, Shavkat Mirziyoyevning davlat 
rahbarligiga saylangani, shubhasiz, Oʻzbekis-
tonning kelgusi barqarorligi va ravnaqi uchun 
katta ahamiyatga ega, deb hisoblayman.

Ishonchim komilki, kelajakda ham 
Oʻzbekistonning Xitoy bilan va, xususan, 
Guandun hamda mamlakatimizning bosh-
qa janubiy viloyatlari bilan oʻzaro hamkorlik 
aloqalari taʼlim, iqtisodiyot, sanoat, savdo va 
sayyohlik sohalarida yanada katta muvaffaqi-
yatlarni zabt etadi.

ham taʼkidlash lozim. Prezidentning inaugu-
ratsiya marosimidagi “Oldimizda turgan davr 
Oʻzbekiston uchun siyosiy, iqtisodiy-ijtimoiy, 
madaniy-gumanitar sohalarda tub burilish va 
ulkan oʻzgarishlar davri boʻladi”, degan soʻzlari 
uning siyosiy islohotlarni yanada gʻayrat va shi-
joat bilan davom ettirajagidan dalolat beradi.

Davlat rahbari dunyoda roʻy berayotgan 
qurolli toʻqnashuvlardan tortib, iqlim oʻzgari-
shi muammolarigacha boʻlgan voqelikni aniq-
ravshan tasvirlab berdi. U bugungi tez oʻzga-
ruvchan dunyo tartibotini aniq belgilar ekan, 
“bugun dunyo qanday shiddat bilan, keskin 
oʻzgarib bormoqda. Jahon miqyosida bir tarixiy 
davr nihoyasiga yetmoqda”, dedi. Darhaqiqat, 
bugun oldindan tahlil qilib boʻlmaydigan jara
yonlardan iborat oʻta murakkab yangi bir davr 
boshlanmoqda.

Shavkat Mirziyoyevning tashqi siyosiy faoliyati 
Oʻzbekistonni mintaqa va turkiy dunyoda geosi-
yosiy va geostrategik jarayonlarning asosiy sub-
yektlaridan biriga aylantirdi. Dunyoning yetakchi 
davlatlari, ayniqsa, Afgʻoniston masalasi boʻyicha 
Oʻzbekiston bilan hisoblasha boshladi.

Soʻnggi paytlarda turli mamlakatlarning 
koʻplab siyosatchilari oʻzlarining ambitsiyalari 
va shaxsiy maqsadlari tufayli xalq muammo-
larini hal qilish uchun aniq qadamlar qoʻy-
masdan, populizm bilan shugʻullanmoqda. 
Prezident Shavkat Mirziyoyev esa maqsad 
va vazifalarni aniq anglashi, oʻzi rahbarlik 
qilayotgan davlatni yanada rivojlantirish yoʻli-
ni koʻrishi bilan ajralib turadi.

— Viloyatimizdagi shifoxonalarda shun-
day sharoitlar yaratilganidan mamnunmiz. 
Toʻgʻrisi, avval boshqa hududlarga borib, 
aniq tashxis qoʻyish uchun koʻrikdan oʻtib 

kelardik. Sababi, bu yerda zarur tibbiy ap-
paratlar yoʻq edi. Hozir ortiqcha ovoragar-
chiliklarga barham berilib, shu yerning 
oʻzida barcha turdagi tibbiy koʻriklardan 
oʻtyapmiz, — deydi Eʼtibor Bozorova.

Tibbiyotdagi islohotlar Navoiy viloyatida 
ham boʻy koʻrsatib, bu borada tizimli ishlar 
amalga oshirilmoqda. Albatta, viloyat aholi
sining salomatligi bugungi kunda hududda 
faoliyat yuritayotgan shifo maskanlarida 
yaratilgan imkoniyat va sharoitga bogʻliq. 
Keyingi yillarda viloyatda fuqarolarga koʻr-
satilayotgan tibbiy xizmat sifati oshdi. Shifo 
maskanlarining zamonaviy jihozlar bilan 
taʼminlangani esa bemorlarning ortiqcha 
ovoragarchiliklarsiz oʻz hududida shifo to-
pishida muhim omil boʻlmoqda.

Ayni vaqtda viloyatda 295 ta tibbiyot 
muassasasi mavjud boʻlib, ularda 2 ming 
323 shifokor, 13 ming 235 nafar oʻrta tibbiyot 
xodimi faoliyat yuritadi. Har bir yoʻnalishda 

malakali shifokorlar aholi salomatligi yoʻlida 
mehnat qilmoqda. 

Navoiy viloyati koʻp tarmoqli tibbiyot 
markazi misolida fikrimizni davom etti-
radigan boʻlsak, 2015-yildan faoliyatini 
boshlagan 200 oʻringa moʻljallangan ush-
bu muassasada yildan-yilga tibbiy xiz
matlar turi koʻpaymoqda. Albatta, sama-
rali muolaja  birinchi galda aniq tashxis 
qoʻyishga  bogʻliq. Bunda xorijdan keltiril-
gan zamonaviy tibbiyot texnikalari va xo-
rijda malaka oshirib kelayotgan mutaxas-
sislarning tajribasi ham muhim ahamiyatga 
ega. Muassasa Oʻzbekiston va Yaponiya 
hukumatlari oʻrtasidagi kelishuvga asosan, 
7,2 million AQSH dollari qiymatiga teng 
93 turdagi yuqori texnologiyali tibbiy jihoz
lar, boshqa xorijiy moliya institutlarining 
1,5 million dollardan ortiq qiymatdagi grant 

mablagʻlari evaziga turli diagnostika texni-
kalari, Sogʻliqni saqlash vazirligi tomonidan 
taqsimot qilingan jami qiymati 2,5 million 
dollarlik hamda mahalliy budjet mablagʻlari 
hisobidan 10,4 milliard soʻmlik zamonaviy 
tibbiy jihozlar bilan taʼminlangan. 

Jumladan, nurli diagnostika boʻlimi bu-
gun barcha turdagi apparatlar bilan aholi-
ga tibbiy xizmatni yanada yaqinlashtiryapti. 
Hozir bir kunda 30-35 bemorga tashxis 
qoʻyayotgan MRT xizmati 24 soatlik ish 
rejimiga oʻtishni rejalashtirmoqda. Bu esa 
yanada koʻproq aholiga tibbiy xizmat koʻr-
satish imkoniyatini kengaytiradi. Shuning-
dek, Yaponiyadan keltirilgan eng soʻnggi 
rusumdagi tibbiy jihoz ham aniqlash murak-
kab boʻlgan kasalliklarni oʻz vaqtida tash
xislab, toʻgʻri muolaja olib borilishida muhim 
omil boʻlmoqda. 

Soʻnggi yillarda yuqori texnologik jar-
rohlik amaliyotlarining mazkur tibbiyot 
markazida oʻtkazilayotgani bemorlarning 
ham vaqtini, ham mablagʻini tejamoqda. 
Birgina 2022-yilda 955 nafar bemorda 
murakkab jarrohlik amaliyoti oʻtkazilgan 
boʻlsa, joriy yilning dastlabki ikki oyida 
markazda 268 bemorning 136 nafarida 
yurak tomirlariga stend qoʻyish, 49 nafari-
da travmatologiya, 37 nafarida xirurgiya, 
16 nafarida kardioxirurgiya, 20 nafarida 
urologiya, 7 nafarida neyroxirurgiya va 3 
nafarida buyrak transplantatsiyasi boʻyicha 
yuqori texnologik amaliyotlar bajarilgan. 

Raqamlarga eʼtibor qaratadigan boʻl-
sak, tibbiyot maskanida eng koʻp yurak 
qon-tomirlarini stendlash murakkab amali-
yoti oʻtkazilgan. Mutaxassislar fikricha, 
yurak-qon tomir kasalliklari oʻlim koʻrsat-
kichi koʻp boʻlgan va nogironlikka sabab 
boʻluvchi kasalliklar qatoriga kirishi bilan 
ham xavflilik darajasi yuqori. Ammo bu-
gungi kunda kardiologlar jamoasi bu kabi 
kasalliklarning oldini olish, erta aniqlash va 
samarali muolaja olib borish boʻyicha mala
kalarini muntazam oshirib borayotgani tu-
fayli bemorlarni davolashda qoʻl kelmoqda. 

— Bugungi kunda yurak-qon tomir tizimi 
kasalliklari orasida yurak ishemik va oʻtkir 
miokard infarkti, gipertoniya va yurak rit-
mining murakkab buzilishlari koʻp uchray-
apti. Kasalliklarni erta aniqlash va samarali 
muolaja olib borish uchun markazimizga 
yangi zamonaviy tibbiy apparati olib kelindi. 
Buning natijasida oʻlim holati va nogironlik 
asoratlari keskin kamaydi. Shuningdek, 
markazimizda tugʻma yurak nuqsoni bor 
bemorlarda yopiq usulda murakkab amali-
yotlar oʻtkaziladi, — deydi kardiolog Qodir 
Yorqulov. 

Soʻnggi paytlarda aholi orasida koʻpaya
yotgan kasalliklardan yana biri oshqozon-oʻt 
kasalliklaridir. Navoiy viloyati koʻp tarmoqli 
tibbiyot markazida 20 oʻringa moʻljallangan 
gastroenterologiya boʻlimida bemorga aniq 
va toʻgʻri tashxis qoʻyish uchun barcha tur-
dagi tibbiy uskunalar mavjud. Shuningdek, 

markazdagi 150 qatnovga moʻljallangan 
maslahat poliklinikasida nafaqat tashxis 
qoʻyish va davolash, balki bu borada aholi-
ga zarur maʼlumot va tavsiyalar berish ham 
yoʻlga qoʻyilgan. 

Maslahat poliklinikasida oftalmologik 
shikoyat bilan kelgan bemorlar uchun 
ham 5 oʻringa moʻljallangan alohida boʻlim 
tashkil etilgan. Bu yerda koʻz bilan bogʻliq 
barcha turdagi davolash muolajalari bilan 
bir qatorda, yuqori texnologik amaliyotlar 
ham oʻtkaziladi. Xususan, 2022-yilda 40 
nafar bemorda xuddi shunday amaliyot oʻt-
kazilgan va ayni paytda bu ishlar samarali 
davom ettirilayotir.

Inson sogʻlom hayotga qaytishi uchun 
faqat igna, dori-darmon, jarrohlik amaliyoti 
emas, balki fizioterapiya muolajalari ham 
muhim hisoblanadi. Yangi va zamonaviy 
tibbiy asbob-uskunalar bilan jihozlangan 
ushbu boʻlimda hozirda 18 turdan ortiq 
muolaja olib boriladi.

— Zamonaviy jihozlar fizioterapiya boʻ
yicha davolash turlari yanada kengayishiga 
imkon berdi. Jumladan, hozirda issiqlik bi-
lan yangi muolaja turini qoʻshdik. Bu yuqori 
nafas yoʻllari yalligʻlanishi, osteoxondroz 
hamda urologik kasalliklarga qoʻllaniladi. 
Shuningdek, profilaktik muolajalar uchun 
ham ushbu yangi tibbiy jihozlardan foyda-
lanyapmiz, — deydi fizioterapiya boʻlimi 
mudiri Gulnora Hosilova.

Boʻlimdagi yana bir yangi texnika pres-
saterapiya boʻlib, siqilgan havo bilan uqa-
lash orqali inson tanasida qon yurishini 
yaxshilaydi. Oyoq-qoʻldagi shish, varikoz, 
charchagan oyoqlar sindromi kabi kasallik
lardan aziyat chekayotgan bemorlar shifo 
topadi.

Ha, bugun tibbiyotdagi islohotlar inson 
qadri va manfaatini koʻzlab amalga oshi
rilmoqda. Yildan-yilga yurtimizda aholiga 
tibbiy xizmat koʻrsatish sifati yaxshilanib 
boryapti. Albatta, inson sogʻlom boʻlsa, ya-
shashga boʻlgan ishtiyoqi yuqori, jamiyat 
ravnaqiga oʻz hissasini qoʻshib yashay-
di. Buning uchun esa zamonaviy tibbiyot 
muassasalari va tibbiy uskunalar, malakali 
mutaxassislar yetarli boʻlishi, yuqori tibbiy 
madaniyatga qatʼiy amal qilish zarurligini 
ham unutmaslik lozim.

Gʻolib ABDUSALOMOV,
“Yangi Oʻzbekiston” muxbiri

Oʻqitish jarayonida nazariya va 
amaliyot uygʻunligi muhim ahamiyat 
kasb etadi. Bu borada talabalar bilimini 
mustahkamlash, ularda yoʻnalishi boʻyi
cha sohaga oid koʻnikmalarni shakl
lantirish, albatta, samarasini beradi. 
Shu maʼnoda, taʼlim sifatini oshirish, 
oʻqitish jarayonida nazariya va amaliyot-
ni uygʻunlashtirish, yoshlarni ilmiy faoli-
yatga jalb etish, innovatsion tuzilmalarni 
shakllantirish maqsadida universitetlar 
va ishlab chiqarish sanoat korxonalari 
oʻrtasida samarali hamkorlik yoʻlga qoʻ
yilmoqda.

Xususan, Prezidentimizning 2022-
yil 21-iyundagi “Pedagogik taʼlim si-
fatini oshirish va pedagog kadrlar 
tayyorlovchi oliy taʼlim muassasa
lari faoliyatini yanada rivojlantirish 
chora-tadbirlari toʻgʻrisida”gi qarori-
ga asosan, endilikda kunduzgi taʼlim 
shaklidagi 2-4-bosqich talabalar uchun 
haftalik oʻquv mashgʻulotlar “4+2”, 
jumladan, darslarning 4 kuni OTMda, 
2 kuni maktab va umumiy oʻrta taʼlim 
muassasalarida amaliyot oʻtash tar-
tibida olib borilmoqda. Shuningdek, 
2023/2024-oʻquv yilidan boshlab, 14 ta 
taʼlim yoʻnalishida sirtqi taʼlim shakliga 
qabul bekor qilindi. Bu yoʻnalishlardan 
tashqari sirtqi taʼlim shakli boʻyicha 
pedagogik faoliyatga oid kamida 5 yil-
lik ish stajiga ega boʻlganlar oʻqishga 
qabul qilinishi belgilandi. Pedagogik 
OTMning qoʻshma taʼlim dasturlarida 
tahsil olayotgan talabalarning oʻqish 
davri uchun toʻlov-kontrakt qiymatini 
davlat byudjeti mablagʻi hisobidan 
qoplab berish tartibi joriy etiladi. 

Mamlakatimizda oliy taʼlim tizimini isloh qilish, 
yoshlarning ota-onasi, oilasidan uzoqqa ketmay 
oliy maʼlumotli boʻlishiga koʻmaklashish, oʻqi
tish tizimining ishlab chiqarish bilan uygʻunligini 
taʼminlash borasidagi saʼy-harakatlar qator sal-
moqli yangilanishlarga asos boʻlayotir. Ilgari oliy 
taʼlimga qamrov juda oz boʻlib, yoshlarning oʻsib 
borayotgan ehtiyojiga javob berolmas edi. Shu 
tufayli koʻplab farzandlarimiz qoʻshni davlatlarda-
gi OTMlarga borib oʻqishga majbur boʻlardi.

Mana shu haqqoniy talabni teran anglagan 
holda mamlakatimizda faoliyat yuritayotgan 
oliy taʼlim muassasalari soni keskin oshirildi. 
2017-yilda OTMlar soni 80 taga ham yetma-
gan boʻlsa, hozir davlat va nodavlat OTMlarni 
qoʻshganda 200 tadan koʻproqni tashkil qiladi. 
Shuningdek, oliy taʼlim qamrovi ham 2016-yilda 
atigi 9 foiz boʻlgan boʻlsa, hozir 40 foiz atrofida. 
2030-yilga borib bitiruvchilarning 50 foizini oliy 
taʼlim bilan qamrab olish rejalashtirilgan.

Ayniqsa, oliy taʼlim muassasalarida toʻlov-
shartnoma narxlarining aholi daromadiga mos 
tarzda belgilanayotgani, 2022-yildan boshlab ilk 
marta masofaviy taʼlim shakli joriy etilgani, sirtqi 
taʼlimda yoʻnalishlar oshayotgani talabalarga 
oʻqish bilan birga, ishlash uchun yaxshi imkoni-
yat boʻldi.

Oliy taʼlimdagi ijobiy oʻzgarishlarda nodav-
lat OTMlar ulushi ham yildan-yilga ortib bor-
moqda. Jumladan, nodavlat OTMlar soni 20 
barobar (2016-yilgi 4 tadan 2023-yilda 80 ta)
dan ziyod oshdi. Nodavlat taʼlim shaklining 
yangi tahrirdagi Konstitutsiyamizda mustahka-
mlangani ham xususiy OTMlar va ularda taʼlim 
olayotgan yoshlarning ertangi kunga ishonchini 
mustahkamladi. Shuningdek, xususiy universi-
tetlarda oʻqib, oliy maʼlumotli boʻlishga qiziqish 
ortmoqda. Bu esa, oʻz navbatida, taʼlim bozori-
da raqobatni oshirib, nodavlat OTMlarning sifatli 
taʼlim taklif qilishga intilishini kuchaytirmoqda.

Jumladan, oʻtgan yili Namangan shahrida 
faoliyat boshlagan “University of business and 
science” nodavlat oliy taʼlim muassasasi jamoasi 

Albatta, bu ham pedagogika yoʻna
lishida tahsil olayotgan talabalarning 
bevosita korxona-tashkilotlarga mos
lashuvchanligi, ixtisosligi boʻyicha 
koʻnikma va malakaga ega boʻlishi, 
tajriba orttirishiga katta yordam beradi.

Qarorda har yili kamida 5 foiz profes-
sor-oʻqituvchi xorijiy davlatlarga tanlov 
asosida malaka oshirish va stajirovkaga 
yuborilishi koʻzda tutilgan. Bu ham taʼlim 
tizimida xalqaro tajribalarni oʻrganish 
va amaliyotga tatbiq etishga ijobiy taʼsir 
koʻrsatadi.

Bugun pedagogika yoʻnalishida 
tayanch oliy taʼlim muassasasi hisob
lanadigan Nizomiy nomidagi Toshkent 
davlat pedagogika universitetida amali-
yot va nazariyani uygʻun holda olib bor-
ish borasida qator ishlar bajarilmoqda. 
Xoʻsh, oʻquv-tanishuv amaliyotining 
muhimligi nimalarda koʻrinadi?

Oʻquv-tanishuv amaliyotida talabalar 
umumiy oʻrta taʼlim muassasasining ijti-
moiy, taʼlimiy muhiti, muassasa subyekt-
lari oʻrtasidagi munosabatlar, ota-onalar 
va ularning oʻrnini bosuvchilar bilan 
ishlash prinsiplari, mediasavodxonlik 
va boshqalar toʻgʻrisida amaliy koʻnik-
malarga ega boʻladi. Shuningdek, 

amaliyotchilar muassasa rahbariyati
ning ish yuritish jarayoni, boshqaruv
chilik faoliyati, fan oʻqituvchilarining dars 
davomida oʻquvchilar bilan hamda sinf 
rahbarining tarbiyaviy faoliyat yuzasidan 
bolalarga munosabati, meʼyoriy hujjat-
lari bilan tanishishi kerak.

Amaliyotning maqsadi boʻla-
jak oʻqituvchilarning amaliy-kasbiy 
koʻnikmalarini shakllantirish va peda-
gogik amaliyotga tayyorlashdan ibo-
rat. Talabalarni taʼlim muhitiga mos
lashtirish, olingan nazariy bilimlarni 

mustahkamlash, oʻquv jarayonini yoʻlga 
qoʻyish boʻyicha oʻquv meʼyoriy hujjatlar 
bilan tanishtirish, koʻnikmalarini hamda 
oʻquv muassasalaridagi taʼlim-tarbiya 
jarayoniga xos xususiyatlar toʻgʻrisida 
tasavvurni shakllantirish, mediasavod
xonlik va kommunikativ qobiliyatni rivoj
lantirish ham uning vazifasidir.

Amaliyot jarayonining muhimligi 
shundaki, talaba umumiy oʻrta taʼlim 
muassasasi toʻgʻrisida tasavvurga ega 
boʻladi, jamoa bilan ishlashi koʻnikmasi 
shakllanadi, pedagogik muhitga oʻrga-
nadi. Dars va sinfdan tashqarida oʻquv
chilar bilan ishlash mexanizmlari bilan 
tanishadi. Oʻquv-meʼyoriy hujjatlarning 

O‘QUV VA ISHLAB 
CHIQARISH INTEGRATSIYASI

 Taʼlim har qanday yuksak taraqqiyotning ibtidosidir. Dunyoning 
rivojlangan davlatlari tajribasiga nazar tashlansa, barcha 
sohalar yetuk va raqobatbardosh kadrlarni tayyorlash orqali 
rivojlantirilganini koʻrish mumkin. Singapur, Xitoy, Finlyandiya, 
Fransiya, Germaniya, AQSH, Malayziya, Yaponiya singari 
davlatlar oʻz-oʻzidan iqtisodiy va madaniy barqaror davlatlar 
sirasida eʼtirof etilmaydi.

kamolaxon abrorxonova,
nizomiy nomidagi toshkent 
davlat pedagogika 
universiteti kafedra mudiri, 
pedagogika fanlari
bo‘yicha falsafa doktori, 
dotsent

TIBBIYOT 

ENG MURAKKAB JARROHLIK AMALIYOTLARI
Yaponiyadan keltirilgan vositalar 
yordamida amalga oshirilmoqda

Navoiylik Eʼtibor Bozorova 
sogʻligʻidagi muammolar 
tufayli zamonaviy tibbiy 
jihozlar zarurati bilan 
poytaxtga tez-tez borishiga 
toʻgʻri kelardi. Bugungi 
kunda esa viloyatning oʻzida 
yuqori texnologik tibbiy 
koʻrikdan oʻtish imkoniyatiga 
ega. Sababi, viloyatdagi 
tibbiyot muassasalari ham 
zamonaviy tibbiyot vositalari 
bilan jihozlanib, bemorlar 
davolanishiga keng imkoniyat 
va qulayliklar yaratilyapti. 
Jumladan,  xastalarga tez va 
aniq tashxis qoʻyish imkonini 
bermoqda. 

ham oliy taʼlimga qamrovni oshirish, yoshlarga 
sifatli taʼlim berish yoʻlida muntazam izlanmoq-
da. Dastlab universitetga buxgalteriya va moli-
ya, iqtisodiyot (tarmoqlar va sohalar boʻyicha), 
axborot tizimlari va texnologiyalari, boshlangʻich 
taʼlim, maktabgacha taʼlim, pedagogika va psixo
logiya, xorijiy til va adabiyot yoʻnalishlari boʻyi
cha abituriyentlar talabalikka qabul qilindi. Ayni 
paytda OTMda magistratura ixtisosligi boʻyicha 
yigit-qizlar ham oʻqimoqda. Bakalavriat taʼlim 
yoʻnalishlari soni oshgan. Ayniqsa, kunduzgi, 
kechki va sirtqi taʼlim olish imkoniyati mavjudligi 
talabalarga ishlash uchun qulaylik yaratadi.

Bundan bir necha yil oldin xususiy universitet-
larga hujjat topshirishdan avval abituriyentlarni 
“Diplomi Oʻzbekistonda tan olinadimi?” degan 
savol qiziqtirgan boʻlsa, bugun ularni qay dara-
jada sifatli taʼlim berishi koʻproq oʻylantiryapti. 
Diplomga oid savollar kamayib, oʻqitish sifatiga 
doir savollar koʻpaygani yoshlarda xususiy taʼlim-
ga ishonch ortayotganini koʻrsatadi.

“University of business and science”da rivoj
langan davlatlardagi yetakchi universitetlar 
taʼlim jarayonida qoʻllaniladigan metodlardan 
foydalaniladi. Bundan maqsad talabalarga mam-
lakatimizning oʻzida chet eldagidan kam boʻlma-
gan zamonaviy va sifatli taʼlim berishdir.

Universitetda taʼlim jarayonida egallangan 
bilim va koʻnikmani keyinchalik ish jarayoni-
da qoʻllay olishga alohida eʼtibor qaratiladi. 
Talabalarga malakali oʻqituvchilar dars oʻtadi. 
Zamonaviy kutubxona va AKT xonalari xizmat 
koʻrsatadi. Qolaversa, universitet yurtimizdagi 
boshqa OTMlar va viloyatlardagi tegishli boshqa-
rmalar bilan amaliy tajriba almashish maqsadida 
hamkorlikni yoʻlga qoʻygan.

“University of business and science”da iqtidor-
li talabalarning ilmga intilishini oshirishga alohida 
eʼtibor qaratilmoqda. Xususan, kunduzgi taʼlim 
shaklida tahsil oluvchi talabalarning iqtidori, ilmiy 
salohiyati, madaniy-maʼrifiy va tashkiliy ishlar
dagi faolligini ragʻbatlantirish maqsadida bir se-
mestr uchun grant berish amaliyoti joriy qilingan. 
Yaʼni grant yutgan talaba bir semestr davomida 
toʻlov-shartnoma summasidan ozod qilinadi. Ya-
qinda 10 nafar talaba aynan shu grantga sazovor 
boʻldi.

Universitet hududdagi ilmga ishtiyoqi kuchli 
yoshlarni har tomonlama qoʻllab-quvvatlashga 
qaratilgan loyihalarni amalga oshirishga hami-
sha tayyor. Xususan, shunday loyihalardan biri 
maktab bitiruvchilari oʻrtasida yaqinda oʻtkazil-
gan, umumiy mukofot jamgʻarmasi 2 milliard 
soʻmlik fan olimpiadasi boʻldi. Ingliz tili, matema
tika, tarix, ona tili va adabiyot fanlaridan oʻtkazil-
gan olimpiada gʻoliblari “University of Business 
and science”ga grant kvotalari va noutbuklar 
bilan, oʻqituvchilari esa qimmatbaho sovgʻalar 
bilan taqdirlandi.

“University of business and science” taʼlim 
sohasidagi islohotlarga xayrixoh sifatida uzoq 
yillar foydali taʼlim loyihalari tashabbuskori boʻlib, 
mehnat bozoriga sifatli va raqobatbardosh 
kadrlar tayyorlab berishga hissa qoʻshishga 
tayyor.

NODAVLAT TA‘LIMGA 
ORTAYOTGAN ISHONCH
mas’uliyatni oqlash uchun OTMlarga 

kuch-quvvat bermoqda

islomjon olimjonov,
“university of business 
and science”
nodavlat oliy taʼlim 
tashkiloti rektori

yuritilishi, sinfxonalarga qoʻyilgan gigiye-
nik talablar, maʼnaviy-maʼrifiy tadbirlarni 
oʻtkazish va ularning meʼyoriy hujjatla-
rini rasmiylashtirish kabilar toʻgʻrisida 
tasavvurga ega boʻladi.

Dunyo tajribasida ish beruvchi va xo-
dim oʻrtasidagi bogʻliqlik, oʻzaro hamkor-
lik doimiy ravishda natija berib kelgan. 
Xususan, Yaponiyada ish beruvchi va 
xodim oʻrtasidagi (koʻpincha umrbod) 
munosabatlar yapon madaniyatining 
ajralmas qismidir. Bu jarayon oʻzaro 
oilaviy munosabatlarga oʻxshaydi, yaʼni 
sodiqlik evaziga himoya va moliyaviy, 
ijtimoiy majburiyatlar taʼminlanadi. Eng 
muhimi, yangi xodim yoshiga, korxona-
tashkilotda oʻtagan amaliyotiga qarab 
ishga olinadi.

Xodim kompaniyaning barcha 
amaliyotini puxta oʻrganib, ushbu jara
yonda qatnashib, yetarli tajriba orttiradi. 
Kompaniyaning taʼsirchan mexanizmi 
axloqiy koʻnikmalar orqali shakllantirila-
di va xodim butun umr korxonaga mehr 
qoʻyadi. Yangi xodim oʻz vazifasini toʻliq 
bajarish uchun kompaniyaning yozilma-
gan qoidalarini oʻrganishi kerak.

Shu maʼnoda, yapon kompaniyalari
dagi ish haqi tizimi malaka darajasiga 
asoslanadi. Malakalarni baholash tizimi
da ikkita iyerarxiya mavjud boʻlib, biri 
kasbga, ikkinchisi darajaga koʻra belgi-
lanadi. Xodim bir vaqtning oʻzida faqat 
bitta darajaga koʻtarilishi mumkin. Har 
qanday martaba uchun minimal vaqt 
va tajriba mavjud. Bundan tashqari, 
xodimning malaka darajasi har doim 

toʻplanishi va oʻsib borishi kerak, deb 
hisoblaydi yapon mutaxassislari.

Yana bir muhim jihati, yirik yapon 
kompaniyalari ishga olishning asosiy 
strategiyasi yuqori sifatli, tajribasiz 
oʻrta maktab bitiruvchilarini pastki da-
rajadagi lavozimlarga olishni maʼqul 
koʻradi. Bitiruvchilar umumiy bilimi 
uchun ishga olinadi. Keyin sezilarli 
darajada moslashtiriladi. Bu ham kom-
paniyaning zaxira kadrlarini shakllan-
tirishda muhim ahamiyat kasb etadi. 
Shu maʼnoda, taʼlim jarayonida amali-
yot tushunchasi dolzarbligini yoʻqot-
maydi. Yosh kadrlar ichidan esa sara
lash imkoni tugʻiladi.

Xalq ogʻzaki ijodi ramzlarga boyligi, 
inson mohiyatini ezgulikka uygʻunlash
tirishi, orzu-umid shohsupasida saodat 
mayogʻini baland tugʻ etishi bilan hayotga 
muhabbat uygʻotadi. Xalqonalik ogʻizga 
kelgan soʻzni jirlash emas, har bir soʻz 
tiniqligi, maʼnodorligi, turfa belgisiz isho-
ralarda tovlanishi, his-tuygʻularimizni 
“yelpishi”, mazmun koʻlamdorligini qa-
not yoyishi barobarida ruhsiz olamimiz-
ga hurlik epkinini ulashishi bilan sanʼat 
maqomini oʻrinlatadi. Polyak yozuvchisi 
Yan Parandovskiy “Soʻz kimyosi” asari-
da Homer haqida yoza turib: “Uni oqin, 
baxshilarga oʻxshab xalqona libos kiyib 
yurgan deyishadi, shu bilan birga, xuddi 
saroy shoiri kabi koʻshk va qasrlarga ham 
bemalol qadam ranjida qilib yurgan”. 

Mana shu qiyofa va harakat butun yer 
yuzidagi baxshilarga taalluqli. Xalq ogʻza-
ki ijodining oddiy va mukammal mazmun-
dorligi (polifonikasi), ohangdorligi borliqni 
qay tarzda ifoda etmasin, barcha-bar
chani hayratga oshno tutgan. Shu oʻrinda 
dunyo oʻquvchilari qalbiga necha asrlar-
dan buyon hayratlantirgan buyuk ispan 
yozuvchisi Migel de Servantesning “Don 
Kixot” asari arablarning “Ming bir kecha” 
ertaklariga hamohang yaratilgani bilan 
ulugʻvor ahamiyat kasb etganini eslamay 
boʻlmaydi. 

Xalq ogʻzaki ijodining goʻzal va betak-
ror namunasi boʻlgan baxshichilik sanʼati 
ming yillar davomida ardoqlanib kelmoq-
da. Prezidentimiz tashabbusi bilan Xalqa-
ro baxshichilik sanʼati festivalini oʻtkazish 
yoʻlga qoʻyildi. Birinchi bor Surxondaryo 
zaminida, keyinchalik Nukus va Guliston 
shaharlarida tashkil etilgan Xalqaro bax-
shichilik sanʼati ushbu sanʼat rivojiga dunyo 
xalqlari eʼtiborini qaratishga qoʻyilgan qa
dam boʻldi, mintaqa va xalqaro hamjamiyat 
madaniy doiralarida katta qiziqish uygʻotdi.

Mamlakatimizning barcha viloyatlarida 
oʻziga xos baxshichilik maktablari mav-
jud. Qashqadaryo baxshichilik maktabi 
shakl va mazmun jihatidan ajralib turadi. 
Abdulla baxshi Nurali oʻgʻli, Togʻay baxshi, 
Zoir baxshi Qoʻchqor oʻgʻli, Umir baxshi 
Safarov, Azim shoir Xoʻjayov, Shomurod 
baxshi Togʻay oʻgʻli, Qodir baxshi Rahim 
oʻgʻli, Qahhor va Abdumurod Rahimovlar 
va boshqa yuzlab baxshilarimiz oʻz mak-
tabini yaratib, xalq ogʻzaki durdonala-
rini kuylab kelgan va kuylamoqda. Bu 
voha dostonchilari, jumladan, dehqon
obodlik (marhum) Qodir baxshi Rahim 
oʻgʻli, chiroqchilik (marhum) Azim shoir, 
qamashilik (marhum) Hazratqul baxshi 
Xudoyberdi oʻgʻli kabi baxshi-shoirlarning 
ovozlari Turkiya, AQSH, Rossiya, Fran-
siya, Hindiston, Moʻgʻuliston va boshqa 
xorijiy mamlakatlargacha yetib borgan 
va dostonsevarlar qalbidan oʻrin olgan. 
Qashqadaryoda Dehqonobod va Chiroq-
chi baxshichilik maktablari, ayniqsa, oʻzi-
ga xosligi bilan nufuzga ega. Bu maktab 
baxshilari xalq dostonlari, termalarni ichki 
ovozda ijro etadiki, botiniy sezgimiz torla-
rini chertishga qodir va ruhiy olamimizni 
junbushga keltiradi. 

Keling, oʻzim koʻp bor suhbatini olgan, 
ovozi shirali, soʻzlari durdek serjilo va 
maʼnoli chiroqchilik marhum Shomurod 
baxshi Togʻay oʻgʻli haqidagi xotiralarim 
bilan oʻrtoqlashay.

Oʻzbekiston xalq baxshisi Shomurod 
baxshi xalq baxshichilik sanʼatida oʻzi-
ga xos maktab yaratganlardan. Uning 
yuz kitobga jo boʻlgilik terma-dostonlari 
xalq orasida mashhur. Otasi Togʻay shoir 

1932-yilda igʻvogarlarning chaquvi bilan 
Sibirga surgun qilingan. Shunda Shomu
rod olti oylik chaqaloq boʻlgan. Toʻqqiz 
oyligida onasi Tojixol Shukurova sovuq 
iqlimga moslasholmay, ogʻir shamollash-
dan vafot etdi. Shomurod baxshi opalari 
qoʻlida oʻsdi. Sakkiz yoshida otasining 
mungli qoʻshigʻini tosh qotib tinglardi. 
Togʻay shoir ich-ichidan yigʻlab terma 
aytardi.

Elimdan adashgan yolgʻiz soʻnaman,
Bulbul boʻlib gul shoxiga qoʻnaman,
Enasoyga dardim aytib jiladim,
Ishim bilan Irtishlarga jiladim,
Hoy-hoy, oy-y-y-y, hey-hey-y-y-y...

Togʻay shoir 1945-yil urushdan qaytib 
kelib, bolalarini koʻkragiga bosib, hoʻng-
hoʻng yigʻladi. 1948-yilda Togʻay shoir 
oqlangach, ular Chiroqchiga qaytishdi. 

Shomurod baxshi bilan gurunglarim 
koʻp boʻlgan. Mahalliy shoirlardan Joʻra 
Alimardonning xotira kechasidan qaytish 
chogʻida qishlogʻimizda ukamning uyida 
boʻlib oʻtgandi bu gurung. Bizga hamroh 
boʻlgan bolalar shoiri Oʻta Berdiyorga (ho-
zir 93 yoshda) qattiq hazillashardi. Oʻshan-
da baxshi 85 bahorni qarshilagandi.   

 — Ukajon, bolaligimni eslasam, tosh-
ga igna qadab shardoz oʻtkazaman. Voy-
voy-a, enajonim-a, Oqmoʻlaning muz 
bagʻrida qolib ketdi. Otam Togʻay shoir-
ga koʻp zorlandim: “Oqmoʻlaga borayin, 
enajonimni koʻrayin. Oʻttiz jilni hatlab, 
umrimni xatlab oʻtkazaveramanmi”, de-
sam otam koʻnmadi. U yoqlarning betini 
it koʻrsin, juragimni tigʻlama, bolam, dedi. 
Xuddi meni etagimdan tortib, Oqmoʻla 
olib qolayotganday tuyuldimi, otajonim 
unamadi. Shuytib enamning mozorida bir 
martayam tunamadim. Endi sakson uch-
ni jagʻalab, suvim qochib oʻtiribman. Qa-
notim boʻlsa-yu, uchib-uchib, enajonim 
mozorining oldiga qoʻnsam. 

Shomurod baxshi doʻmbira chertib, 
ovozini balandlatadi.

Jigit ulgur Mekkam chol,
Letibamni sindirding.
Otam olib berib edi,
Nasibamdan ayirding.

Bilmaganni bildirding,
Ajal boʻlib paymonamni 
toʻldirding,
Uchar edim, qanotimni qayirding,
Yurar edim, oyogʻimdan toydirding.
Biyigul, Biyigul,
Rangsangul, rangsangul.
Pufaklari qirqtan gul,
Hay-hayo, rabbimo, Olloyo,
Mullatoʻrgʻay tong saharda 

sayraydi,
Nega mening otajonim kelmaydi?
Rostin aytgin, enajon, ena-yov,
Mening otam oʻzi qachon kelgaydi?
Karvon oʻtib boradi,
Ikki oʻgʻlon karvonlarga chopadi.
Otasini koʻrolmagan bolalar,
Enasiga kelib, doʻstlar, soʻraydi.
Enajon, jon ena, ena-yov,
Aytgin otam oʻzi qachon kelgaydi?
Ena jotib jilaydi,
Yor kelmasin biladi,
Bilsa, qandoq qiladi,
Ollo-yo, otam-a, jonim-a,
Biyigul, Biyigul, Biyigul...

Boʻgʻzingga xoʻrsiniq tiqiladi, koʻz 
yoshlaring choʻqqa aylanadi. Yer tebra
nib, osmon qaldiraydi. Oʻzingdan oʻzingni 
mosuvo etging keladi. 

Ha, xunrezlik, qatliom zuluklari 
qatra qoningni simirib, olam shayni-
ni uloqtirganda koinot tartiboti izdan 

chiqishi bor gap. Shomurod baxshi
ning qizaringan koʻzlariga oʻksinib 
tikilaman. Sakson uchida oyogʻi-
ni “salta” qilib koʻzoynak ilonday 

oʻynatadigan, oʻrnidan sakrab turadigan 
baxshining borligʻi ogʻirlashadi. Achchiq 
tumanday yopirilgan xotiralar yuki uni 
zaiflik chilvirida oʻrib-eshadi.

— Otam urushda. Ibrohim akamdan 
qoraxat kelgan qora kunlari bolalar uyida 
jashaydim. Bir kunga bir burda non be-
radi-ya! Ochlikdan tosh chaynashdanam 
tap tortmaymiz. Koʻz sopolday qotgan, 
qorin qavishgan, teri ustixonga javish-
gan, tirik jon shayton bilan topishgan 
badbaxt kunlarning birida choʻchqabo-
qar Leonidning toʻngʻizxonasiga oʻgʻirlik-
ka tushdim. Pishakday toʻngʻiz bolasini 
jirtiq fufaykamning etagiga oʻrab, devor 
oshuvdimki, choʻchqaboqar payqab qol-
di. Qochaman-a, qochaman. Och odam 
jugura olmaykan, irgʻalanib, ayagʻi jer-
ga botib qolaykan. Toʻngʻiz feʼl Leonid 
va uning ikki uli meni ushlab oldi. Rosa 
doʻpposladi. Odam tayoqdan oʻlmaykan. 
Koʻkarmagan, qoraymagan joyim qoma-
di. “Enajo-on!” deb zor qaqshab jiladim. 

Ogʻzimdan kakraday achchiq soʻlak oqdi, 
koʻz oʻngim qorongʻilashdi. Enam boʻl-
ganda Leonidning toʻngʻizxonasiga oʻt 
qoʻyaydi. Odamlar ochlikdan oʻlaman deb 
jotibdi, choʻchqaboqarning ikki beti ku-
vachaday, chertsang qon sizadi. Toʻngʻiz 
bolasini qoʻrqqanimdan boʻgʻib oʻldirib 
qoʻyibman. Oʻlik choʻchqachaniyam men-
dan qizgʻanib, itining oldiga otib jubordi. 
Qornim poʻst tashlab shunday sanchqi 
berardiki, tirnogʻimam qizib ketgandi. 
Shunday, ukajon! U kunlarning betini 
teskari qisin. Manovi Oʻta buva Stalinni 
qoʻmsab jilaydi. Ha, bebaqning bolasi. 
Qora uyidan bir umr chiqmay jashagan 
nimani biladi. Anovi radioning jolgʻoniga 
ishonadi. Jalangʻochlab muzday suvga 
botirib qoʻysa, qunduzning bolasiday oʻr-
malab qocharmidi. Stalin otam deydi-ya, 
otasiz qogur!

Shomurod baxshi menga koʻz uchirib 
oladi-da, yana selday toʻlib toshadi.

— Aynalay, uka, qizillar koʻz oldimiz-
da jeti juz japon askarini otib tashladi. 
Biz, “detdom”ning bir toʻda bolalari te-
palikda — butalar orasidan moʻralab 
qaraymiz. Qurolsiz askarlar har yonga 

sochilib qochadi-yay! Atrofini oʻrab olgan 
qizillar paq-paq etib otgani otgan. Bir ja-
pon askar oʻzini daryoga otdi. Judayam 
suzagʻonakan. Uniyam qayiqda suzib 
borib otib tashlashdi. Bechora solday jon-
boshiga agʻdarilib, suvga choʻkib ketdi. 
Biz bolalar qaqshab jiladik. “Uyi kuysin 
Stalinni”, deb soʻkib jiladik. Odam bola
sining narxi qildan arzoniydi u paytlar. Bir 
qir nari boʻylamagan Oʻta buva nimani 
bilaydi. Jumronqoziqday boʻynini choʻzib-
choʻzib, yer tirnab jurgan-da! Ha, ayla-
nay-a, enasini begona jurtda qoldirgan 
biladi. Enamning tilini oʻn jettimda — ota 
jurtimga qaytganimda tetapoya bachcha-
day oʻrgandim. 

Mana, hozir, dasturxon qoshida doʻm-
birasini bir chetga avaylab qoʻydi-da, tiz-
zalarini juftlab, qaddini tik tutib, qadrayib 
ukrain xalq qoʻshiqlaridan birini ovozini 
balandlatgancha kuylay ketdi. Uy shiftlari 
zirillay boshladi. Ukam Shoyimnazar ogʻzi 
ochilgancha unga angrayib tikilib qoldi. 
Sakson besh yoshli qariyaning yigitlarday 
chaqqon va oʻktam harakatidan hayratla-
nardi. Qoʻshiq tugashi bilan Oʻta bobo-
yam beixtiyor chapak chaldi.

— Bir jildan beri, ukajon, termalar kuy-
lashim bir soatdan oshmayapti. — dedi 
Shomurod baxshi biroz muztar tortib. 
— Ilgari boshqa tillarda termalarni koʻp 
bilaydim, endi xotiramdan koʻtarilyapti. 
Termalar aytabilmasam jilab juboraman, 
ukajon. Qarilikni boʻyinga olay desam, 
boʻynim yor bermayapti. Endi nima qila-
man. Odam shuytib qarib-toʻzib qolama. 
Hali el kezib millatni millatdan, elatni 
elatdan ayri etmadim. Otam Togʻay shoir 
doʻmbirani qoʻlimga tuta turib: “Bolam, 
loʻli orasida loʻli boʻl. Shoirning millati 
yoʻq. Urugʻ ajratgan kuning oʻlganim de”, 
deb qattiq oʻgit suqqan. Zolimdan qocha-
man, yaxshining etagidan tutaman. El bir 
qism mayiz tutsa, koʻzimga surtaman. 
Eldan ayirmasin, ukajon. 

— Nazar Eshonqul degan yozuvchi 
birodarimiz aytuvdi: “Shu Shomurod bax-
shining kuylashidayam, doʻmbira cher-
tishidayam buryatlarga xos ohang, ijro 
bor”, deb.

— Sibir bolasiman-da. Sibiryak! — 
qiyqirib kuladi baxshi. — Qoʻbizminanam 
chiqisha olaman. Nazar tushmagur oqin-
ning ovozini “teri”sidanam ajrata bilaykan. 
Buryat baxshilari ovulimizga mehmon 
boʻlib kelaydi. Qozoq oqinlariyam doʻmbi-
ra chertib, aytishuvlar qilganining guvohi-
man. Doʻmbira chertib, terma aytishning 
uddasidan chiqqanimdan soʻng qozoq 
oqinlariminanam “tashlashganman”. Tan 
bergan joyi koʻp boʻlgan. Bilsang, katta 
maktab koʻrmadim. Otamning makta-
bidan chiqqanman. Qodir baxshi Rahim 

uli xoʻp savodliydi. Soʻzni chertib-chertib 
aytaydi. Soʻziniyam zalvori yuk bosaydi. 
Bizlar yakkama-yakka aytishuv qilma-
ganmiz. U mening hurmatimni joyiga 
qoʻygan. Bir Sibir “sher”ining boʻlgani shu-
da! Oqmoʻlada qolib ketganimda ovozim 
oʻzimminan ketaydi. Allohga shukr, qay 
bir kovakda qolib ketmadim. Oʻrisning bo-
lasini lahjasidan qaysi viloyatdan ekanini 
bilaman. Toshkent — Moskva poyezdi-
ga tushib, kupedagi oʻris hamrohlarimni 
lahjasiga qarab qaysi viloyatdan ekanini 
aytganimda uchoviyam hayratdan jagʻa 
jirtgan. Novgorodliklar oʻzbek bolasiga 
oʻxshab “xorosho”ni “xorosho” deb talaf-
fuz qiladi. Moskvaliklarga oʻxshab “xara-
sho” demaydi. Aytdim-ku, Sibir bolasi-
man deb! Surgun boʻlgan millatlarning 
zoʻrlariminan yashaganmiz. Gʻariblikda 
kelgindilar ham ogʻa-iniga aylanarkan. 
Koʻrgan azoblarim hech bandasining 
boshiga tushmasin. Tinchlikdan ayla-
nay. Oʻn qop oltining boʻlsin, kuningda 
farogʻat boʻlmasa, oʻtgan umringga hayf! 
Ahmoq podsho eldan mamlakat gʻaz-
nasini yashiradi. Ularning qanchalari 
yer ostida jotibdi. Eldan ayirmasin. El bir 
mushtdan ursa, oʻldiradi. Bir chimdim-
dan tutsa, itingning tovogʻi tillodan boʻla-
di. Termalarim qonarga sigʻmaydi. Xalq 
ogʻzaki ijodini oʻrganuvchilaram jildan-jil-
ga kamayib boryapti. 

Shomurod baxshi yoshli koʻzlarini 
dastroʻmoli bilan arta turib, doʻmbirani 
gʻilofiga oʻraydi. Dasturxonga duo oʻqilib, 
oʻrnimizdan qoʻzgʻalamiz... 

Shomurod baxshi Termizda oʻtka-
zilgan xalqaro baxshichilik festivaliga 
borolmadi. Ogʻir xastalikdan toʻshakda 
yotib qolgandi. Festivaldan qaytganimda 
baxshi xonadonida boʻldim. U ogʻir soʻlish 
oldi. Koʻzlaridan shashqator yosh sizib, 
yonoqlarini hoʻllardi. Uning quruqshoq 
lablaridan soʻzlar qumday toʻkildi.

— Prezidentimizga ming rahmat. Bax-
shilarni kaftiga oldi. Baxshilar nazardan 
chetda qolyapti, deb juragim ogʻrirdi. 
Eh-hey, shuncha baxshilar bor ekan-a, 
ularga navbat tegmay qolama devdim. 
Doʻmbirasini sayratib, jonib-jonib, toʻkilib-
toʻkilib termalar aytishini telvizarda koʻrib 
jiladim. Jilashimdan bolalarim qoʻrqib 
ketishib qoshimda charx urishdi. Manovi 
quruqshoq qoʻllarimni bazoʻr koʻtarib, 
telvizorga qaranglar, deganday imo 
qildim. Men istiqlol odamiman. Umrim 
olovda oʻtdi. Olovda tugʻilgan qaqnus-
man. Istiqlolni menchalik kim kutgan? 
Begana jerda koʻkarib, koʻrganim xoʻr-
lik boʻldi. Enadan bolani ajratib qoʻygan 
jallod tuzumga oʻt tushsin. Otam Togʻay 
shoir bachaday hoʻngrab jilaydi: “oʻz 
jurtimni tuprogʻiga bosh qoʻyib oʻlsam, 
Allohdan rozi edim”, deb. Hali armon 
qilaman, enamning mayiti begana jurtda 
qoldi, deb. Baxshilari bor xalq qarimaydi, 
jurtda toʻkinchilik boʻladi. Hammanglar 
omon boʻlinglar.

Shomurod baxshi chuqur xoʻrsindi, 
uning xoʻrsinishida ham bugungi dorilo-
mon kunlarga shukronalik balqib turardi.

Baxshining ovozida asliyatimiz — ta
rixi insoniyat yaralmishining ilk davrlariga 
borib taqaladigan, insonning olamni ang
lash ibtidosining mungli, mustar va jaso
ratli hayqirigʻi mujassam.

Ana shu bir qadar nolakor va hami-
sha navqiron navolarni yurak qoʻrini berib 
tinglasangiz, olis oʻtmishimiz, dolgʻali bu-
gunimiz, sirli va sehrli  ertamizning soʻz
lar qudratidagi qiyofasi koʻz oʻngimizda 
namoyon boʻladi. Zero, shuning uchun 
ham baxshi va baxshichilik sanʼati abadi-
yatga daxldordir.

Biz ong osti sezimlarimiz toʻyinishini, badiiy tafakkur tarzimiz 
shakllanishini, maʼnaviy-maʼrifiy qarashlarimizni fikrlashda, 
mulohaza yuritishda, munozaraga kirishish jarayonida 
tajassum topishiga erishamiz. Oʻzimizning mikroolamimizni 
ulkan koinot moʻjizalari sir-sinoatiga bogʻlab, ezgulikning 
muhtasham qasri boʻlmish xalq ogʻzaki ijodi boʻstoni maʼnaviy 
maʼdanlari — dostonlar, ertaklar, rivoyatlar, laparlar, 
chistonlar, bunday dur-u gavharlar “ozuqa”sidan koʻngil 
saltanatini yorugʻlikka makon tutamiz. 

o‘roz haydar, 
shoir

yoxud Qashqadaryo baxshichilik 
maktablari haqida

XALQ OGʻZAKI IJODINING GOʻZAL 
VA BETAKROR NAMUNASI BOʻLGAN 
BAXSHICHILIK SANʼATI MING YILLAR 
DAVOMIDA ARDOQLANIB KELMOQDA. 
PREZIDENTIMIZ TASHABBUSI BILAN 
XALQARO BAXSHICHILIK SANʼATI 
FESTIVALINI OʻTKAZISH YOʻLGA QOʻYILDI.

Olovda tug‘ilgan 
Qaqnus

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

Muassis:
Oʻzbekiston Respublikasi 

Vazirlar Mahkamasi

Bosh muharrir: 
Salim Doniyorov

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-746.
43927 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32-uy

Navbatchi muharrir: Bahor Xidirova
Dizayner:	Zafar Ro‘ziyev

